ErLEMBO YA MINEI

% Mbote. Tégumba mité sikawa mwa moke, mpo na
kobondela.

2 Tata na biso ya Ngolu mpe ya Likol9, tozali kobelema lisusu
epai na Yo na mpokwa oyo, sikawa, na Nkombo na Nkolo Yesu,
mpo na kopesa Yo matondi mpo na mokolo mosusu oyo. Mpe
tozali kosenga sikawa mapamboli na Yo likol6 na liyangani
ya mpokwa oyo. Tika ete Molimo Mosanto dya kopesa biso
ndimbola ya makambo oyo tozali koluka na etingia nyonso
mpenza. E Nzambe, tika ete ézala na motuya mingi mpo biso
nyonso tékoka kosangana zinga-zinga na Liloba na lolenge
ete ntango tokobima, t6koka koloba: “Mitema na biso ezalaki
kopela kati na biso te wana Azalaki kosolola na biso na nzela?”
Totondi Yo mpo na oyo Ye asili kozala mpo na biso, mpe totii
motema ete Akotikala elongo nd biso wana tozali kokéba na
mobembo, mpo tosengi yango na Nkombo na Yesu. Amen.

3 Esengo mingi ya koya lisusu na ndako ya Nkolo, na mpokwa
oyo, na liyangani! Mpe tosepeli mpenza. Nazali na esengo mingi
ete. ..

4 Nakanisaki ete Oyo ekoya te, kasi sukasuka Eyaki. Na bongo,
nazali kozongisa matondi mingi, ete ezali oyo ya nsuka kati na
babuti-mpunda minei wana, oyo, nakanisi ete ezali moko na
Mateya ya motuya koleka mpo na Lingomba na ntango oyo.

5 Nayebi te soki Oyo mosusu ezali nini. Nazali kaka kozua
yango mokolo na mokolo, kaka ndenge Azali komonisa Yango.
Nazali komeka ko—kopesa Yango, na nzela na...ndenge Azali
kopesa ngai Yango.

6 Bozali kosepela na li—lipamboli yango? [Losambo balobi:
“Amen.”—Mok.] Bosili komona ndenge Yango, na boléngobani
na bileko ya lingomba, ndenge Ezali mpenza na boyokani ya
kobonga be na yango? Lolenge wana nde e...Mpo na ngai,
elakisi ete ezali—ezali Molimo Mosanto moko oyo apesaki bileko
ya lingomba, Molimo Mosanto moko yango nde azali kopesa
Oyo, bomoni, mpamba te esangisami elongo; nyonso ezali mosala
monene moko ya Nzambe, komitalisdkd Ye moko na mitindo
ndenge na ndenge.

7 Bokomona ete ntango Amitalisaki Ye moko epai ya Daniele,
na bimononeli, eloko moko ezalaki kotalisama wana, ndakisa,
ntaba na—na esika oyo, to ntango mosusu nzete; mpe na esika
elandi ezalaki ekeko. Mpe—mpe—mpe makambo oyo Ye asalaki,
kosalaka likambo yango moko ntango nyonso, kondimisama
mpenza ete tozangi yango te.

8 Sikawa, nazalakina esengo makasi mpenza, kaka kala mingi
te, nazalaki kosolola nd mama moke moko oyo afandi awa, ya
mibu pene na ntuku mwambe na mitano. Mpe ye. . .

9 Eleki ntango molai te, kaka liboso ndkende kofanda na
westi, ee, ezalaki na—na mwana mwasi moko ya moke kuna na
Ohio, oyo azalaki, nabanzi bongo, oyo azalaki kobunda na liwa,
akémaki na etape ya nsuka ya leucémie. Sikawa, leucémie ezali
cancer na kati ya makila. Mpe, oh, mwa mwana yango akémaki,
boyebi, na mpasi makasi na lolenge ete elikia ezalaki lisusu ata
moke te mpo na ye. Bakémaki koleisa ye na nzela ya misisa,
lipaso yango. Boye, bazalaki libota moko ya babola mpenza. Mpe
bango. . .

10 Mme Kidd oyo azali awa, nd Ndeko Kidd, bayebisaki bango
ndenge Nkolo ayanolaka mingi mpenza na mabondeli. Mpe
basanganaki, nakanisi, mpe bazuaki moto moko na mosala, mpe
bayaki ndA mwana mwasi yango awa. Mpe azalaki mwana mwasi
moke ya kitoko mpenza, ya mibu pene na, oh, motoba to nsambo.
[Ndeko mwasi moko alobi: “Mibu libwa.”—Mok.] Mibu libwa.
Mpe—mpe azalaki na nsima kuna na kati ya biré. Mpe. . .

11 Mpe ntango tokendeki liboso na Nkolo, Molimo Mosanto
apesaki ye liloba moko. Mpe basengelaki komema ye,
basengelaki komema ye mpe koleisa ye, boyebi, ndenge wana.
Kasi ntango azéngaki, akomaki kolela bapesa ye hamburger,
na bongo, akémaki kolia bilei na monoko. Mpe bapesaki ye
hamburger, mpe bakobaki koleisa ye ndenge moto nyonso
aliaka.

12 Nsima na mwa ntango, na mwa mikolo, bamemaki ye lisusu
epai ya monganga. Mpe ba. . . Monganga akokaki na ye kosésola
te. Alobaki: “Ezalaki lokola ezalaki te, ezalaki ata mwana mwasi
yango moko te.” Alobaki: “Ee, leucémie ata moke te e—ezali esika
moko te, esika ata moko te.” Boye, mpe, azalaki kobunda na
liwa. Bakokaki na bango lisusu te; bakémaki kaka koleisa ye
na nzela ya misisa na ye. Asilaki kokéma na langi ya moséka.
Boyebi ndenge bakémaka. Na boye ba...Sikawa azongi na
kelasi, azosakdndka nd bana mosusu, né esengo nyonso mpenza.

13 Ekundolisi ngai likambo mosusu ya ndenge wana. Mokolo
moko, nautaki kozonga ndako, mpe ezalaki na. . . Soki nabosani
te, bazalaki ba-Episcopal to ba-Presbiterien, baoyo bamemaki
mwana ya mwasi moko ya moke longwa na Kansas. Mpe
minganga bakokaki kosala lisusu eloko te, azalaki na leucémie.
Bapesaki ye kaka mikolo minei ya bomoi, nabanzi; akémaki
mpenza na mpasi makasi. Boye balobaki ete bakozua mikolo
minei yango mpo na koya awa, koleka na banzela ya neige mpe
nyonso wana, na etika mobimba, mpo tébondela mpo na ye. Mpe
nkoko na ye ya mobali, mobange moko kitoko mpenza na kotala,
azalaki na suki ya mpembe.

14 Mpe basilaki kozala ni ye, eleki mikolo mibale awa, na
mwa hotel moko. Na—nabanzi ete ezali lisusu kuna te sikawa,
na mopanzi oyo ya Silver Creek. Boye, nakendeki kuna, na
butu yango, kobondela mpo na ye. Ezalaki na ntongo-ntongo
mpenza. Nakémaki na butu yango, kouta libanda na engumba,
mpe nakendeki kuna. Mpe mobange tata. . .nkéko yango azalaki
kotambola wana. Mpe, mama azalaki komeka kokipe mwana
yango.

15 Mpe wana nafukamaki mpo na kobondela, Molimo Mosanto
amonisaki ngai sekelé moko, oyo ezalaki katikati na—na mama
na tata yango, likambo moko oyo basalaka. Nabéngaki bango
mpembeni mpe natunaki bango likambo yango. Babandaki
kolela, balobaki: “Ezali ya solo.”

16 Bongo nabwakaki miso na nsima, mpe namonaki mwana
mwasi yango kopumbwa na silikoti, kokende kosakana. Sikawa
mwana yango. . . Nsima ya mpéso soko misato, batindelaki ngai
fot6 ya mwana mwasi yango, asilaki kozonga na kelasi, azalaki
kopumbwa na silikoti, mpe azalaki lisusu na leucémie, ata moke
te.

17 Sikawa, sikawa, matatoli yango ezali mpenza makambo ya
solosolo, bomoni. Boye, Nzambe na biso azali mpenza solosolo,
bomoni. Tosalelaka kaka Ye mpe—mpe tondimelaka Ye. Mpe—
mpe na—nayebi ete Azali mpenza solosolo.

18 Sikawa, nazali kosala makasi nyonso, wana eloko moko, na
kati, katikati na biso, ezali kofungola nzela na Yango. Sikawa
tokomeka, na mpokwa oyo, na ngolu na Nzambe, kozua Elembo
ya Minei oyo, mpe kotala oyo Molimo Mosanto akosengela koloba
na biso, kati na Yango.

19 Sikawa nakotdnga e—Emoniseli, mokapo ya 6, kobanda na
molongo ya 7; ya 7 mpe ya 8. Ezali ntango nyonso na milongo
mibale; ya liboso ezali liyebisi, mpe molongo ya mibale ezali
likambo oyo ye amonaki.

Wana efungolaki ye elembo na minei, nayoki
mongongo na ejali-na-bomoi na minei—na minei
koloba ete, Yaka, komona.

Natalaki, mpe namonaki mpunda na langi lokola
mpondu: mpo na mofandi na yango (oyo afandaki),
nkombo na ye Liwa, mpe Ewelo ebilaki...ye. Mpe
bokonji likolo na ndambo na minei na mokili epesamaki
na bango, mpo na koboma na mopanga, na njala, na
kufa, na. . .banyama na yauli ya mokili.

20 Sikawa, Nkolo asunga biso sikawa mpo tésosola Oyo. Ezali
libombami.

21 Sikawa, nakozonga nsima mwa moke, ndenge tozalaki
kosala na bileko ya lingomba, mpo na babuti-mpunda oyo mpe
bobukami ya Bilembo oyo. Sikawa, mpo témikotisela yango na

makanisi na biso, koloba mwa moke kino tokomona ete ntango
ekoki mpo na koloba.

22 Sikawa, tomonaki ete kobukama ya Bilembo, ezali Buku ya
Bilembo oyo ekangami. Na bongo Buku yango elingami lokola
rulé, ndenge bazalaki kosala kalakala.

23 [Ndeko Branham asaleli nkasa ya mokanda mpo na kotalisa
ndenge bazalaki kolinga mpe kotia elembo na rulé—Mok.]
Ezalaki buku ya lolenge oyo te; mpamba te oyo euti kosalema
kala mingi te, babuku ya lolenge oyo, na mibu ya nsuka oyo,
oh, nabanzi mokama na ntuku mitano, nkama mibale to bongo.
Boye, bazalaki kolinga yango, mpe kotika nsuka na yango
libanda. Nayebisaki bino ndenge bazalaki kosala yango, mpe
napesaki bino Makomi, epai ya komona yango, na Yilimia mpe
bongo na bongo. Bongo oyo elandi ezalaki kolingama zinga-
zinga na yango, mpe nsuka na yango ezalaki kotikala libanda,
ndenge wana.

24 Mpe moko na moko ezalaki Elembo. Mpe ezalaki Buku
oyo ekangamaki na bilembo nsambo, mpe ezalaki...Moto
moko te...Ntango bazalaki...Ezalaki Buku ya Lisiko oyo
ekangamaki na bilembo nsambo. B6limbisa ngai.

25 Na bongo, moto moko te na Likolé to na mokili, to na nsé ya
mabelé, abongaki mpo na kofungola Yango to ata kotala Yango.
Mpe Yoane alelaki, mpo amonaki ata moto moko te. . . Mpamba
te, soki Buku yango ézuamaka te longwa na loboko ya Mokolé
na yango ya ebandeli. . . Epai wapi, Adama na Eva babungisaka
Yango, mpe ezongaki, nsima na bango kobungisa makoki na
bango ya Liloba, bilaka, libula na bango.

26 Bango, bémikanisela, bazalaki kokonza mokili. Azalaki—
azalaki nzambe ya moke, mpamba te azalaki mwana ya Nzambe.
Mpe mwana ya Nzambe azali nzambe ya—ya—ya moke. Sikawa,
yango ekeseni na Makomi te. Nayebi ete eyokani ndenge mosusu.

27 Kasi Yesu alobaki: “Soki bobengaka bango, baoyo Liloba
na Nzambe eyaki epai na bango...” Mpe Liloba na Nzambe
eyaka epai na banani? [Losambo balobi: “Basakoli.”—Mok.]
Basakoli. “Soki baoyo Liloba na Nzambe eyelaka, bobengaka
bango ‘banzambe, ndenge nini bokoki kokweisa Ngai ntango
Nalobi Nazali Mwana na Nzambe?” Bomoni?

Mpe, sikawa, bazalaki banzambe.

28 Mpe moto, soki obotami na libota moko mpe ozui nkombo ya
libota yango, ozali mwana, mpe eteni ya tata na yo.

29 Na bongo—na bongo, ntango lisumu ekotaki, tomonaki ete
moto akatisaki libulu monene. Mpe—mpe makila ya bangombe
na bantaba ezalaki kozipa, kasi ezalaki kolongola lisumu te.
Kino Javel ya solosolo éya, oyo ekoki kolongola liténo ya lisumu
mpe kopanza yango mpenza biteni-biteni, mpe kozongisa yango
na mobebisi na yango ya ebandeli, elingi koloba Satana.

30 Ntango ezongi na Satana, ye azali kozela ntango oyo
akolimwisama Seko. Sikawa, wana etalisaka eloko oyo
biso tondimaka. Tondimaka ete akolongolama mpenza mpe
akolimwisama na mobimba.

31 Nandimaka ete lisumu ekolongolama. Mpe soki eyambolami,
na mobdko ya Makila ya Yesu Klisto, ezali lokola kotangisa
litanga ya mai ya biki ya moindo na kati ya mai ya javel Clorox.
Epanzaka yango na binama ya chimie, mpe ezongisaka yango
mbala moko epai yango eutd. Bomoni? Mpe lolenge wana nde
Makila ya Yesu Klisto esalaka.

32 Na bongo, yango nde ezongisaka moto na ngadmbo ya libulu
monene, lokola mwana na Nzambe. Bomoni? Na bongo a—
na bongo akémi mo—mo. . .Ee, ata...Nguya na Nzambe oyo
ekelaka ezali kati na ye. Mpe, mpenza, mbala nyonso oyo
Nzambe akopesa yango mitindo ete ésala, ekosalema. Mpe
tozongi wana. Ete ntango e—e. . .

33 Mose, na nsé ya makila ya bangombe-mibali; mpe ntango
akutanaki na Pole wana, Likonzi na Méto kati na nzete wana
oyo epelaka moéto. Mpe atelemaki, kuna, na etinda Nzambe
apesaki ye. Mpe azalaki mosakoli. Mpe ntango Liloba ya Nkolo
eyaki epai na ye, alobaki, mpe ata biloko ekelamaki na Liloba.
Bomoni?

3¢  Sikawa, soki esali bongo na nsé ya oyo wana, makila ya
bangombe-mibali, bongo Makila na Yesu? Ezali kozipa lisumu
te; kasi kolongola yango nde, na mobimba. Mpe otelemi liboso
na Bozali na Nzambe, lokola mwana oyo asikolami. Sikawa,
bomoni, Lingomba ezali mpenza mosika na esika oyo esengeli
kobika. Mpe nakanisi ete, mbala mingi mpenza, totatabanaka,
na esika ya kokende mpenza kokutana na likambo yango.

Nazali na likambo moko oyo nalingi koloba, kasi na—
nakoloba yango na ntango esengeli.

35 Sikawa botala eloko moko ezali kotambola malamu te esika
moko, na mangomba. Mpe nakanisi ete ezali ba-systeme ya ba-
dénomination nde esili kobebisa makanisi ya bato, nad nyonso
wana, na lolenge ete bayebi te ndenge ya kosala. Ezali bongo.

36 Kasi balakaki biso ete Ekomonisama. Sikawa, ezali na
Bilembo Nsambo oyo Buku oyo ekangisami na Yango. Mpe
Bilembo Nsambo yango sikawa. . .

37 Na bongo nsima na Bilembo Nsambo oyo kosila, tomoni,
na Emoniseli 10, ezalaki na baNkake Nsambo ya kokamwa oyo
Yoane apesamaki etinda ya kokoma, kasi na nsima bapekisaki ye
kokoma yango. Mpe na ntango ya baNkake yango, tomoni Klisto,
to “Mwanje kokita n4 monama, mpe kotia makolo na Ye likol6 na
mokili mpe na mbu, mpe akataki ndai ete ntango esilaki koleka,
na ntango yango.”

38 Na nsima tomonaki—tomonaki, ete na ntango ya
komonisama ya Bilembo yango, ete Mwana-mpate a—asilaki
kotika mosala na Ye ya kolobela bato, lokola Molobeli, mpe
ayaki sikawa mpo na kozua makoki na Ye, oyo nyonso Ye autaki
kosikola na liwa na Ye.

39 Mpe, boye, moto moko te akokaki kofungola Buku yango.
Moto moko te asésolaki Yango. Ezalaki Buku ya Lisiko. Mpe
Nzambe Tata, Molimo, asimbaki Yango na loboko na Ye, mpo
Klisto azalaki na Ngwende lokola Molobeli, Molobeli bobele
moko. Yango wana, ekokaki kozala na mosantu moko te, Maria
moko te, Yosefe moko te, eloko mosusu te, na etumbelo wana,
mpamba te ezalaki Makila. Mpe bobele Makila na Yesu nde
ekokaki kosala mbondi, boye eloko mosusu te ekokaki kotelema
lokola Molobeli. Ezali bongo. Ezalaki na eloko mosusu te.

40 Boye, likanisi nyonso oyo ya kolobela bato epai na Yude mpo
na politiki, mpe ya kolobela bato epai ya Santu Cécile mpo na
likambo mosusu, wana ezali boléma. Ezali te...Na—nalobi te
ete bato yango bazali motema sembo te mpe bazangi bosolo.
Nalobi te ete bozangi bosembo, na kosalaka yango, soki bosalaka
bongo. Kasi, bozali na libunga, na bosolo nyonso, bozali—bozali
na libunga. Mpe nyonso. . .

41  Balobaka: “Ee, Mwanje oyo—oyo, oyo—oyo abimelaki Santu
Bonifere mpe alobaki likambo oyo, oyo wana mpe oyo mosusu.
Mpe basengelaki koloba oyo boye.” Natii yango ntembe ata moke
te, na likanisi na ngai, ete moto moko amonaki emononeli yango.
Na—natii ntembe te ete Joseph Smith amonaki emononeli yango,
kasi eléngobanaki te na Liloba nyonso oyo etikali. Boye na
yango, mpo na ngai, ezali mabe. Bomoni? Esengeli koléngobana
na Liloba nyonso oyo etikali.

42 Lolenge wana nde bileko ya lingomba ezali, n4 Bilembo, mpe
Yango nyonso oyo etikali. Ntango moto moko akanisi ete azali na
baNkake Nsambo wana, soki yango eléngobani na Liloba nyonso
etikali te, eloko moko ezali kotambola malamu te. Bomoni?
Esengeli koléngobana na YANGO ELOBI NKOLO, mpamba te
Oyo nde Buku yango. Oyo nde Emoniseli ya Yesu Klisto, na
mobimba na Yango.

Sikawa, na—nandimi ete na ntango yango nde Mwana mpate
apusanaki.

43 Bayebaki te. Yoane azalaki kolela. Amonaki moto moko te,
na Likold, na mokili, mpo bato nyonso bazalaki na ngambo
mosusu ya libulu monene, bomoni, lisumu. Ezalaki na moto
moko te...Mpe Mwanje moko, na ntembe te, nde Alingaki
kozala abongi, kasi, ata bongo, esengelaki kozala Ndeko ya moto.
Esengelaki kozala moto. Kasi eloko lokola moko azalaki te, mpo
moto nyonso ab6taméka na nzela ya koyebana nzoto.

44 Asengelaki na Ye Oyo abotami libanda na yango. Boye
Nzambe Ye moko amemaki yango, na mbétama ya mongondo,

mpe akomaki Emanuele. Makila na Ye nde ezalaki, ee, Oyo
eléngobanaki. Nsima na yango, ntango Ye akatisaki libulu
monene yango, Ye moko, afutaki ntalo mpe atiaki gbagba na
nzela mpo na biso nyonso, nsima na yango Afandaki wana, mpo
na kozala Molobeli. Mpe Afand4 wana.

45 Mpe Buku yango ezalaki mpenza ya kokangama, na ntango
nyonso wana. Ezali wana, kasi Ezali naino na bilembetele.
Bamonaki Yango. Ata Yoane amonaki Yango. Liyebisi, ntango
oyo ya liboso abimaki, alobaki: “Mpunda moko ya mpembe
ebimaki; ememaki mobuti-mpunda moko; asimbaki litimb6 na
loboko.” Ezali elembetele. Yango emonisami te. Te. Ezali kaka
elembetele. Mpe, lokola moto nyonso ya mokili, yango nde
nyonso oyo akokaki koloba. Ya solo. Akokaki kobeta libaku mpe
kotengatenga, na ntembe te, kobeta esika moko awa to kuna,
nsima na mwa ntango.

46 Kasi tomoni, nsima na yango, na Buku ya Emoniseli ete:
“Na Nsango ya mwanje na nsambo, mabombami (mabombami
na Yango nyonso) esengeli kosila komonisama na ntango yango.”
Sikawa, wana ezali Emoniseli 10:1-7, ete Esengeli komonisama
engebene na ntango yango, na ntango yango ntango Asalaki
yango.

47 Na bongo, baNkake nsambo eyokisaki mingongo na yango,
mpe Yoane alingaki kokoma. Kasi, Yoane ayebaki oyo Yango
ezalaki, kasi a—akomaki Yango te mpo bapekisaki ye kokoma
Yango. Ezali mpenza, mpe na mobimba, libombami. Ezali ata
na elembetele te to na eloko moko te. Toyebi kaka ete A...
Engulumaki, esili.

48 Sikawa, wana tozali koyekola oyo sikawa, bobosana te,
sikawa, ete mokolo ya Lomingo, to na ntongo ya mokolo ya
Lomingo, tokozala na liyangani ya kobondela mpo na babeli
te mpo tokoyanola na—na mituna ya bato. Sikawa, nalingi ete
6zala na motuna na ntina na Bilembo Nsambo oyo, soki ezali
kotungisa yo, likambo moko oyo ozali kososola te. Ezala nde
na ntina na Bilembo Nsambo. Na bongo nakoyeba, mokolo ya
Mp6bso na mpokwa, soki ekokoka mpo—mpo nayanola na yango,
to te, bomoni. Boye, sikawa, tokolobela, ee, na ntina na likambo
mosusu, to: “Nasengeli nde kosala boye?” To—to, okokaki koldta
ndoto. Nyonso wana, nyonso wana ezali makambo oyo tokoki
kolobela, sikawa, bébosana te. Ezali makambo oyo tokoki
kolobela. Kasi totikala kaka nd Bilembo Nsambo. Yango nde
tozali kati na yango. T6...Yango nde ntina li—liyangani oyo
ebongisami, mpo na Bilembo Nsambo. Tétikala mpenza na
Yango.

49 Nasengeli kozdénga epai na ngai, nasengeli kosala mwa
mayangani kuna na westi. Bongo nazonga lisusu, mwa moke
nsima na sanza moko na ndambo to mibale, to eloko moko
ya ndenge wana, mpe ntango mosusu Nkolo akopesa nzela

ete tékoka kosala likambo mosusu na ntina na yango, ntango
mosusu liyangani ya kobondela mpo na babeli to eloko moko
bongo na ntango yango, to nyonso oyo toko. . .ézala eloko soko
nini.

50 Na nsima tozali na baKelelo Nsambo awa, ezali kolanda,
bomoni. Mpe nyonso wana ezali mpe kuna na kati. Mpe baMbeki
Nsambo, bomoni, oyo esengeli kosopama. Boye, yango nyonso
ekosangana awa, kasi nyonso wana ezali naino mabombami.

51 Sikawa, lobi na mpokwa. ..Tomoni ete Elembo ya Liboso
ebimaki, mpe mobuti-mpunda. ..Mpe Nkolo...Boye, ya solo
mpenza, natikdld koyeba yango te liboso. Ata moko te na
makambo oyo natikala koyeba yango liboso. Ezali bongo. Mpe
nayebi yango te.

52 Nakendeke kaka kuna, nazui Biblia mpe nafandi, mpe
nafandi wana kino ntango Ekobanda kofungwama ndenge wana.
Nazui biki na ngai mpe nabandi kokoma. Mpe natikali kaka
wana, mbala mosusu mpo na bangonga ebele, kino Eko—Ekosila.

53 Na nsima nazongi, mpo nakoluka, ndmona epai wapi
Alobdki likambo Yango. Nakanisaki: “Ee, emonani lokola
namoéna yango esika moko boye.” Nakozua buku ya concordance,
nabandi koluka yango. “Eloko ya ndenge Wana ezali? Mpe tala
Yango oyo awa. Na bongo tala Yango oyo awa lisusu. Mpe Yango
oyo awa, mpe awa, mpe awa.” Na bongo nakangisi Yango. Nayebi
ete ezali Nzambe, na ntango nyonso oyo Ezali kokokanisa Likomi
na Likomi. Lolenge wana nde esengeli kosalema. Kaka ndenge
batongaka ndako, mabanga yango esengeli kokokana mpenza,
libanga na libanga.

3¢  Sikawa, lobi na mpokwa, tomonaki bofungwami ya—ya
Elembo ya Misato. Ya liboso ezalaki mpunda ya mpembe, oyo
elandaki ezalaki mpunda motane, na nsima mpunda ya moindo.
Mpe tomonaki ete babuti yango bazalaki kaka mobuti yango
moko, ntango nyonso; mpe ezalaki motemeli-na-Klisto, mpo na
kobanda. Azalaki na—na motdle te, kasi azuaki moko na nsima.
Mpe na nsima tomonaki ete nsima na yango apesamaki mopanga,
mpo na kolongola kimia na mokili, mpe tomonaki ete asalaki
yango. Na nsima ayaki nd biyambweli ya kopesa lingomba na
mbongo, na kopimaka oyo mpo na denali moko mpe oyo mpo na
denali mibale. Kasi bapekisaki ye kosimba Mafuta mpe vinyo,
oyo etikalaki kaka mwa moke.

5% Na nsima topesaki, tosukaki lobi na mpokwa, na etaliseli
ya oyo Mafuta mpe vinyo yango ezalaki, nd makambo oyo
Yango esalaki. Mpe to. . .Ekokaki koyokana mwa makasi, kasi
ngai...ezali mpenza Solo. Bomoni? Sikawa, tosukaki na...
Tézongela yango lisusu mwa moke sikawa. Boye, tosukaki na
nguya ya vinyo, oyo Mafuta etalisaki, Molimo. Sikawa, nabanzi
ete bino nyonso bokomaki yango. Bokozua yango na bande, soki
bokomaki yango te. Mpe bisika oyo Makomi elobi ete Mafuta

ezalaka ntango nyonso elembetele ya Molimo Mosanto. Ndakisa,
bangondo ya zoba oyo bazangaki Mafuta, bangondo ya bwanya
oyo bazalaki na Mafuta, elingi koloba Molimo Mosanto. Na
nsima, tozongaki na—na ba—basakoli, mpe bongo na bongo.
Sikawa na. ..

56 Na ntembe te, nazoluka te kopesa biteni nyonso ya Makomi.
Mpe ezali na makambo oyo tokoki ata kolobela te; ekozua ntango
mingi mpenza. Kasi nazali koluka kotia awa, nd Makaomi mpe
bongo na bongo, kaka oyo ekoki mpo na kopesa bato makoki ya
koyeba mpe kozua elilingi ya likambo Yango. Kasi soki tokokaki
kofanda mpenza na moko na Bilembo yango, ee, oh, la la, tokoki
kozua sanza mobimba ya mateya, mpokwa na mpokwa, kaka na
Elembo wana, kasi kokéma ata na esika ya kobanda Yango te,
bomoni, na moko na Yango. Mpe wana nde boni—boni mpenza
Yango ezali. Kasi, tozali kolobela kaka bisika na Yango ya
minene, mpo békoka—bdékoka komona oyo likambo Yango ezali.

57 Sikawa, lokola Mafuta ezalaki elembetele ya Molimo
Mosanto, na nsima tomonaki ete mafuta na vinyo ezali na
boyokani na kokumbamela, bomoni, ezali ntango nyonso na
boyokani na kokumbamela.

58 Mpe vinyo, nalobaki, ndenge eyelaki ngai, ete vinyo ezali
elembetele ete ezalaki nguya ya—ezalaki nguya ya bopunjwami
na emoniseli. Bomoni? Mpe na ntango wana nde eloko moko
esili komonisama. Epesaka bopunjwami na mondimi, mpamba
te etalisami na nzela na emoniseli. Bomoni? Ezali likambo oyo
Nzambe asili koloba. Ezali libombami; bakoki kosésola Yango te,
bomoni. Mpe, nsima na mwa ntango, Nzambe akiti mpe amonisi
Yango, na nsima atatoli Yango.

59  Bobosana te ete soki Solo emonisami, Solo yango mpe
etatolami. Nzambe, ntango nyonso, ata moto yango azali na
mayele ndenge nini, ata akémi na mayele ndenge nini na bongo
na ye; soki Nzambe akokisi te oyo azali koloba, eloko moko ezali
kotambola malamu te. Bomoni? Ya solo. Mpamba te, ezali Liloba.

60  Sikawa, ntango Mose akendeki kuna na nsé na mpemela
ya Nzambe, alobaki: “Tika ete banzinzi éya.” Banzinzi eyaki.
Alobaki: “Tika ete magbol6lé éya.” Magbol6lo eyaki.

61 Bomoni, bongo soki alobaka: “Tika ete banzinzi éya,” mpe
eyaki te? Bomoni, boye a—alobaki Liloba na Nkolo te, bomoni;
alobaki na ye kaka, alobaki liloba na ye moko. Akokaki ntango
mosusu kokanisa ete banzinzi esengelaki koya. Kasi, ata nzinzi
moko te e—eyaki, mpo Nzambe ayebisaki ye yango te.

62 Mpe ntango Nzambe ayebisi yo likambo moko, mpe alobi:
“Kende kosala boye, mpe Nakozala na likambo yango, mpo oyo
ezali Liloba na Ngai,” mpe Alakisi yango na Biblia, na bongo
Nzambe akotelema mpenza nsima na yango. Mpe soki ekomami
na Biblia te, Nzambe akotelema nsima yango, ata bongo, soki
ezali Liloba na Nzambe. Bomoni?

63  Na bongo soki ezali libanda na yango, emonisamaka epai
na basakoli. Tosésoli ete mabombami nyonso ya Nzambe
eyebisamaka na basakoli, mpe bobele na bango. Bomoni, Amosa
3:7.

6¢  Sikawa, sikawa, nguya ya emoniseli epesaka bopunjwami
epai na mondimi. Mpamba te, nguya ya vinyo, vinyo ya mokili
oyo, ezalaka mpo na konpunjwisa. Bomoni? Ezalaka mpo na—
mpo na kopesa bopunjwami na moto oyo asili kolemba. Bomoni?
Bomoni? Ee, boye, sikawa, nguya ya emoniseli ya Liloba, epesaka
bopunjwami ya esengo epai na mondimi, bopunjwami ya kosilisa
mposa, bopunjwami ete Ekokisami, ete Etalisami polele.

65  Na Makomi, ndenge tolingi kolobela yango, ebengami “vinyo
ya sika.” Tobengaka yango ntango nyonso ndenge wana, lokola:
“Bato oyo balangwe vinyo ya sika.” Bomoni? Malamu. To, “vinyo
ya molimo,” nakanisi, nde ndimbola ya malamu koleka. Ezali
“vinyo ya molimo.” Ndenge vinyo ya mokili oyo emimonisaka
na nguya oyo epunjwami, vinyo ya sika mpe esalaka bongo,
wana Ezali komonisa Liloba na Nzambe, oyo ezali Molimo. Oh!
Sikawa ezali na...wana ezali...Bomoni, Liloba Yango moko
ezali Molimo. Bondimi yango?

66  Toétanga yango. Tétanga yango na Santu Yoane 6. T6. . .Iyo,
na bongo bo—na bongo bo—na bongo bokoloba te: “Ee, sikawa,
moto moko nde alobaki bongo.” Té6—t6tala Nani alobaki yango,
na bongo tokoyeba soki ezali Solo, to te. Santu Yoane, mokapo ya
6. Mokapo ya 6, mpe nabanzi ete ezali molongo ya ntuku motoba
na-.. .63, malamu, nakanisi ete ezali yango. Iyo.

Molimo ajali ye oyo akopesaka bomoi; mosuni ezali na
lisungi te: maloba masili ngai kosololana na bino majali
molimo, mpe majali bomoi.

67 Liloba Yango moko ezali Molimo. Ezali Molimo na lolenge
ya Liloba. Na bongo, bomoni, ntango Epesami bomoi, to
Ezongisami na bomoi, Molimo ya Liloba ekendaka kosala
mosala mpe esalaka. Bomoni? Mpamba te. . .

68  Sikawa bdyoka. Likanisi esengeli kozala likanisi liboso
ékéma liloba. Na bongo ntango likanisi etalisami, ezali liloba.
Sikawa, oyo ezali likanisi ya Nzambe oyo Ati4 kati na Liloba.
Na bongo ntango toyambi Yango uta na Ye, Ekémi Liloba.

69  Nzambe amonisaki na Mose nini kosala. Mose alobaki yango,
mpe esalemaki. Bomoni? Wana nde yango, ntango euti mpenza
epai na Nzambe.

0 Sikawa tomoni ete—ete E—Epesaka bopujwami mpe
Epesaka esengo, mpamba te Ezali Liloba na Nzambe. Mpe
vinyo ya sika, vinyo ya sika epesaka bopunjwami na. . .ntango
Emonisaka Liloba. Na bongo, epesaka esengo eleki ndelo,
bambala mosusu. Toyekolaki yango, ete epesaka esengo mpenza
kino otondisamaka ya koleka ndelo.

71 Sikawa, nayebi ete bilandalanda ezalaka mingi, mpe bato
basalaka bisaléla. Nayebi ete mbala mosusu basalaka bongo
ntango miziki ezali kotindika bipai na bipai, n4 nyonso wana.
Mpe nayebi ete esalemaka. Mpe ngai mpe na—mandimaka
yango. Kasi namond bato, kalakala, oyo na ntango nyonso
oyo miziki ezali kobeta, bango nyonso bazalaki kopumbwa
mpe koganga; kasi ntango miziki ekatani, yango mpe ekatani.
Bomoni? Nandimaka. . .Ee, ete, wana ezali mabe te, mpo na
ngai, bomoni, na ntango nyonso oyo bato bazali kobika ndenge
esengeli. Mpe. . .

72 Kasi, sikawa, ee, ntango obandi koteya Liloba! Sikawa,
yango nde eloko oyo epesaka mpenza Bomoi, ezali Liloba, mpe
yango nde epesaka esengo ya bopunjwami ya vinyo ya sika.
Bomoni? Iyo. Mpe esalemaki bongo na Pantekote, ntango Liloba
ekokisamaki.

73 Sikawa bétala. Sikawa, Yesu ayebisdka bango, na Luka
24:49 ete: “Tala, Nakotinda elaka ya Tata na Ngai likol6 na bino;
kasi bokende na Yelusaleme mpe bézela kino.” Elaka ya Tata
ezalaki nini? Yoele 2:28, ee, tomoni ete Alingi “kosopa Molimo.”
Na Yisaya 28:19, lolenge oyo bakozala “koloba na bibebu ya
likukuma, n4 minoko mosusu,” mpe makambo nyonso wana.

74  Bakendeki kuna. Ndenge toyekolaki yango, ntango mosusu
moko alobaki: “Ee, nandimi ete tozeli ntango molai. Téyamba
yango kaka na kondima.” Wana ezalaki mateyo malamu ya ba-
Batiste, kasi esimbaki te na bandeko oyo wana.

5 Boye, eloko ya liboso boyebi, esengelaki kokoma solo. Mpe
mpo na lotomo na bango, bazelaki ete Liloba ékokisama. Mpe
ntango oyei koluka Molimo Mosanto, yo sala ndenge moko.

76 Iyo, okoki koyamba yango na nzela ya kondima. Osengeli
koyamba Klisto na nzela ya kondima. Ezali mpenza bongo. Mpe
boyambaka Molimo Mosanto na nzela ya kondima; kasi na nsima
tika ete Molimo Mosanto dya kokata yo ngenga, lokola litatoli
ete Asili koyamba kondima na yo, bomoni. Na bongo, bomoni:
“Abraham andimelaki Nzambe, mpe etangamelaki ye lokola
boyengebene.” Kasi Nzambe apesaki ye elembo ya kokatama
ngenga, lokola litatoli ete Asilaki koyamba kondima na ye.

7 Boye tosengeli kosala ndenge moko. Tosengeli kotalela
Molimo Mosanto, kino Akosala likambo moko; ezali kaka te mpo
tolobaki minoko na sika, ezali te mpo tobinaki, toléngaki, to mpo
togangaki. Kino tobongwanaki; kino likambo moko esalemaki
mpenza! Ata eyei na lolenge nini. Ekokisama nde, yango nde
likambo ya motuya. Bomoni?

78 Mpe nandimaka ete koloba minoko na sika nd makambo
mosusu nyonso oyo ezali na yango mabe te, kasi kaka yango
moko ekosimba te. Mpe oyebi ete ekosimba te. Boye, ekoki kosala
yango te.

7  Namoéna bandoki koloba minoko na sika, naméné banganga-
nkisi koloba minoko na sika mpe kobina na molimo. Ya solo
mpenza. Bazalaki kotia ekomeli na nsé mpe ebandaki kokoma
na monoko oyo eyebani te. Mpe moto moko azalaki kolimbola
yango, ya solo, mpe azalaki koloba solo. Ezali bongo. Ekomaki
mpenza likambo oyo eutaki kosalema, mpe esalemaki mpenza
bongo. Naména bango komibwakela putulu na motd, mpe
komizokisa na bambeli, mpe kozipa yango na mobimba na
makila ya gnou to eloko moko bongo, mpe—mpe, ya solo mpenza,
bomoni, mpe kobelela zabolo. Boye, bomoni, oyo wana te. . .

80 Koloba minoko na sika esalaka yango te. “Ata nalobi minoko
ya bato né ya Banje, soki nazangi bolingo, ezali na ntina moko
te. Bomoni, ata nakoki kosala yango!” Bomoni? Boye makambo
yango elakisaka te ete ozali na Molimo Mosanto.

81 Kasi ntango Ye, Moto yango, mo—Molimo ya Klisto oyo
ekufaka te, akomi Mobikisi na yo mpenza, mpe abongoli yo,
mpe abaloli miso na yo mbala moko na Kalvari mpe na Liloba
oyo, eloko moko esalemi. Iyo, misie. Likambo moko esalemi.
Moto moko te asengeli koyebisa yo yango. Okoyeba yango ntango
ekosalema.

82 Mpe vinyo ya sika, ntango epesi emoniseli, na ntango yango
E—Emonisami.

8 Mpe lolenge wana nde ezalaki na Pantekote. Bayebaki
ete—ete Molimo moko esengelaki kosopama likol6 na bango,
mpe bazalaki kozela kino ntango oyo esalemaki. Mpe ntango
botatolami ya emoniseli ekokisamaki, na ntango wana bazuaki
bopunjwami. Ya solo mpenza. Bango mpe batokotaki. Bango,
babimaki mbala moko na babalabala; esika oyo liboso bazalaki
kobanga, mpe bakangaki bikuke. Mpe babimaki na babalabala;
esika oyo liboso bazalaki kobanga lipinga ya bato; bakémaki
koteya bango Nsango-malamu! Ya solo. Bomoni? Likambo moko
eutaki kosalema, mpo Liloba ya solo ya elaka ekokisamaki.

8¢  Sjkawa tdételema naino awa. Soki wana ebotaki mbano ya
malamu mingi epai na bato wana, na lolenge ete ba—ba. ..
Pene na bango nyonso mpenza bakangisaki litatoli na bango
na makila na bango. Ata eloko nini ekémelaki bango na nsima,
ntango nyonso oyo bazalaki na bomoi, batikdld kowangana
Yango te. Ezalaki kaka wana, mpo ezalaki Liloba ya solo ya
elaka, oyo etatolami. Emoniseli ekomaki ya kotatolama. Mpe
bakufaki na kokangisaka litatoli na bango na makila na bango
moko.

8 Sikawa bdtala elaka ya mikolo ya nsuka. Mpe awa tozali
komona yango kotatolama liboso na biso, bo—boyei ya Molimo
Mosanto sikawa, nd misala oyo Asengelaki kosala, tozali komona
yango katikati na biso mpenza. Bomoni? Oh, tosengelaki. . .Oh,
lala! Ndenge nini tokoki koyoka? Likambo moko ezali kosalema,
nayebisi yo, moninga! Ntango mondimi ya solosolo, ya solo, ya



ELEMBO YA MINEI 13

sembo, oyo abongisdma4 liboso, ntango Pole yango ebeti momboto
wana, eloko moko ebimisi Bomoi ya sika, nokinoki. Mwasi wana
na libulu ya mai!

86 Na ntango oyo, banganganzambe wana batingd mingi
bazalaki koloba: “Ee, wana ezali zabolo. Azali moto na soléka.
Azali—azali bobele koyebisa bato wana makambo na bango ya
soloka. Mpe azali—azali molimo mabe.”

87 Kasi, na ntango wana, mwasi yango azalaki momboto oyo
ebongisama liboso! Sikawa bokanisi ete ezali bongo te? Kasi
Yesu alobaki: “Moto moko te akoki koya, soki Tata na Ngai
abendi ye te; mpe baoyo nyonso Tata apésa Ngai bakoya.” Mpe
Ye. ..

88  Mpe motemeli-na-Klisto, na mikolo ya nsuka, akozala
na makoki...Molimo ya motemeli-na-Klisto oyo tozali
koyekola, kati na ba-dénomination, mpe totalisaki polele
ete ba-dénomination ezali motemeli-na-Klisto. Sikawa, koleka
wana, moto nyonso oyo akoki kobima awa ndenge wana, eloko
moko ezali kotambola malamu te, soki akébi kondima ete
dénomination ezali motemeli-na-Klisto te. Na ntango oyo,
etalisdma polele ete, na histoire, na makambo nyonso, na kati
ya Biblia mobimba ya Nzambe n4 makambo nyonso mosusu, ete
ezali motemeli-na-Klisto. Mpe Roma nde mokonzi na yango.
Mpe bana na ye ya basi, mangomba, ezali kolanda mpenza. Mpe
bango nyonso mibale bakobwakama na moéto. Ya solo. Boye,
tomoni likambo oyo, motemeli-na-Klisto, molimo na yango.

89  Mpe na mokolo oyo tozali kobika kati na yango, mpe,
ee, esengeli kopesa “esengo oyo ezangi-maloba mpe etondi na
nkembo.” Mwasi yango, kaka ntango ebetaki ye, oh, momboto
yango ebimaki nokinoki!

90  Sikawa, bémikanisela, Biblia elobi ete na mokolo ya nsuka,
motemeli-na-Klisto yango “akopengwisa mokili mobimba.”

91 Ekozala kaka na motango moke, baoyo bankombo na bango
ekomamaki na Buku na Bomoi ya Mwana-mpate liboso na
kozalisama ya mokili. Mpe ntango litatolami ya solo, ya Solo oyo
emonisami, ya Liloba na Nzambe ebeti motema wana, akopota
mbangu na mai, mpe akokende kuna kozua Molimo Mosanto, na
lombangu nyonso. Mpe bokoki kopekisa ye kosala yango te, mpo
Bomoi ya sika esili kosala mosala.

92 Nazalaki kosolola nd moto moko, eleki ntango molai te,
azalaki koluka kowelana na ngai, mpe koloba: “Ozoyoka nsoni
te mpo na koloba ete Nzambe akelaki likol6 nd mabelé na mikolo
misato?” Ngai...To: “...na mikolo motoba?”

Nalobaki: “Yango nde Biblia elobi.”

93 Alobaki: “Ee, tozali na ndanga mpe tokoki kotalisa polele ete
mokili ekémi na ba-milié ya mibu.”

9 Nalobaki: “Wana etalaki yango na eloko moko te. Na Genese
1:1, Elobami: ‘Na ebandeli Nzambe azalisaki likolé mpe mabelé.’
Esuki wana! Esili, bomoni. ‘Sikawa, mokili ezalaki na lolenge
te, mpe mpamba.’”” Mpe nalobaki: “Nandimaka ete mimboto
nyonso esilaki kozala wana, uta na civilisation mosusu to eloko
mosusu. Mpe kaka ntango mai elongwaki, mpe pole ebetaki
yango, banzete na biloko nyonso ebimaki.”

9  Mpe ezali ndenge moko na moto, ezali elilingi. Soki lo—lo—
londende esili, mpe Solo oyo emonisami epai na momboto ya solo
oyo elali wana, ezali naino ya kotdéisama, mpe Pole ya Nsango-
malamu ekoki kobeta yango na nzela na kotatolama ya solo ya
Liloba, ekozua bomoi. Ezali na Bomoi kati na yango. Ekondima.
Libanda na yango, ekoki kozua bomoi te; ezali na Bomoi te kati
na yango.

9% Bankombo oyo ekomamaki na Buku na Bomoi ya Mwana-
mpate liboso na kozalisama ya mokili, ekoya, na ntembe ata
moke te. Yango wana Yesu afandi Kuna mpe azali kozela
momboto wana ya nsuka, na mosala na Ye ya kolobela bato. Mpe
Akoyeba mpenza ntango oyo ekobeta momboto yango.

97 Ndenge Dr. Lee Vayle...Nabanzi ete azali naino na
liyangani, esika moko boye. Namoni ye te mikolo oyo. Nandimi
te ete namonaki ye. [Ndeko moko alobi: “Azali awa.”—Mok.]
Azali awa. Ee, mokolo mosusu wana atindelaki ngai mwa lokasa
oyo, na ntina na oyo Irénée alobaki. Ee, naponaki Irénée, na
ntembe ata moke te, azali mwanje ya eleko oyo abikaki kati
na yango. Kasi alobaki: “Ntango mondimi ya nsuka akokéta
na Nzoto,” na eleko oyo ya nsuka, “esengeli kozala. . .likambo
yango ekomonisama na ntango wana.” Mpe yango oyo. Ezali
mpenza bongo. Bomoni? Tokémi na mokolo yango. Malamu.

9% Boye, bato ya Pantekote baténdaki na esengo. Bazalaki
mpenza ya kopunjwama. Nakanisi ete esalaka bongo na moto
nyonso.

99  Tézua naino mwa ntango. Tékanisa Dawidi. A—akomaki ya
kopunjwama mpenza. Alobaki: “Kopo na ngai etondi meké.”
Nandimi ete likambo moko ya monene mpenza e—esalemaki
na bomoi na ye. Nini, eloko nini esalaki ete asala yango?
Ntango azalaki kati na Molimo. . . Mpamba te, azalaki mosakoli.
Toyebi ete azalaki yango. Biblia nde elobi bongo. Mosakoli
Dawidi, sikawa, mpo azalaki mosakoli, azalaki kati na Molimo,
mpe amonaki lisekwa. Soki bokolinga kotdnga yango, ezali na
Nzembo 16:8 kino 11. Alobaki: “Nzoto na ngai mpe ezali na
esengo. Oh, la la! Na—nakopema na elikia, mpo Okotika elimo na
ngai na ewélo te; mpe Okotika te ete Mosantu na Yo apola.” Mpe
nalobi na bino, kopo na ye etondaki meké, mpamba te amonaki.
Ata ezalaki nini; oh, amonaki lisekwa, mpe akémaki mpenza. . .
mpe kopo na ye etondaki meké.

100 T.isusu, David azalaki na kopo mosusu oyo etondaki meké, na
Samwele ya Mibale, (lokola bobimisi bikomeli na bino), Samuele
6:14. Bokauki moko eutaki kozala kuna.

101 Bamemaki sanduku yango. Monguna ayaki kuna mpe
akamataki sanduku na Nkolo, bamemaki yango kuna mpe
batiaki yango liboso na Dagona, mpe Dagona akweyaki elongi
na nsé. Bamemaki yango na engumba mosusu, mpe malézi
ebetaki engumba yango. Ezalaki...Ezalaki eloko ya méto
makasi koleka nyonso oyo basildkd kosimba na maboko na
bango, kuna. Mpe bazalaki kokoka kokabwana na yango te, mpo
ezalaki na esika na yango te.

102 Sikawa, batiaki yango na likalo ya ngombe, mpe babandaki
kozonga na yango. Mpe ntango Dawidi amonaki sanduku yango
ezalaki kozonga, boyebi eloko nini asalaki? A—atondisamaki
mingi, mpe kopo na ye ebandaki kosopana; bopunjwami! Ntango
amonaki Liloba kozonga komonisama lisusu na Yisraele, abinaki
na Molimo, azalaki kobaluka, kobaluka, kobaluka, kobaluka,
kobaluka, ndenge wana. Iyo. Kopo na Ye etondaki meke mpe
ekomaki kosopana, bomoni. Mpo na nini? Amonaki Liloba
kozonga.

103 Nakanisi ete yango esengeli kopesa na bato nyonso mwa
bopunjwami, ntango bazali komona, nsima na mibu nyonso
oyo; ete Liloba ya solo, na nzela na elaka oyo epesamaki, ezali
koteyama mpe kotatolama. Oyo nde ntango solo! Oyo nde ntango
solo!

104 Sikawa tétanga. Soki na—nakobi kaka na koloba, nakokéma
na likambo oyo te, mpe nakoumisa bino awa kino ngonga ya
ntuku mibale na mibale na ndambo. Nabimisaki bino na ntango
malamu lobi na mpokwa, boye nasengeli koumisa bino mwa
ntango molai na mpokwa oyo. [Losambo balobi: “Amen.” —Mok.]
Iyo. Iyo. Te, nazalaki kaka kotimola bino. Bomoni? Naza. ..
Tolingi kaka ete ésalema ndenge Nkolo akokamba. Sikawa:

Wana efungolaki ye elembo na minei, nayokaki
mongongo na ejali-na-bomoi nma minei koloba ete,
Yaka . . .komona.

105 Sikawa: “Ntango Mwana-mpate afungolaki Elembo ya
Minei.” Tételema wana sikawa. Elembo ya Minei, sikawa, Nani
afungolaki Yango? Mwana-mpate. Moto mosusu abongaki nde?
Moto mosusu akokaki kosala yango te. Te. Mwana-mpate nde
afungolaki Elembo ya Minei.

106 Mpe e—Ezali-na-bomoi ya minei, Ekelamu na bomoi ya
lokola mpongo, alobaki na Yoane: “Yaka, komona eloko oyo
libombami ya minei ya mwango ya lisiko ebémbamaki kati na
Buku oyo,” mpo Mwana-mpate azalaki kofungola Yango. Na
elobeli mosusu, yango nde oyo azalaki koloba. “Libombami
moko ya minei ezali awa. Nalakisi yo yango, na elembetele.
Sikawa, Yoane, nayebi te soki os6solaki Yango, to te.” Kasi,

akomaki oyo azalaki komona, kasi ezalaki libombami. Boye,
akomaki oyo azalaki komona.

107 Mwana-mpate azalaki kobuka Bilembo yango, kasi Nzambe
alingaki naino komonisa Yango te. Etikalaki mpo na mikolo ya
nsuka. Bomoni? Sikawa, tozalaki na bilembeteli, mpe tolukaki
koyekola yango, mpe na bantango moko tosalaki likambo ya
malamu, bomoni. Kasi toyebi ete Ezalaki kokdba kokende liboso.
Kasi sikawa, na mikolo ya nsuka, tokoki kobwaka miso na
nsima mpe komona esika oyo Yango ezalaki. Mpe yango nde
esengeli kosalema na nsuka ya eleko ya lingomba, kaka liboso
na Konétolama.

108 Ndenge nini moto akoki koloba ete Lingomba ekoleka na
Monyoko, nayebi te. Kasi mpo na nini Yango esengeli koleka na
Monyoko, na ntango oyo Yango ezali na—ezali na lisumu moko
te? Nalingi koloba...Nalingi koloba lingomba te; lingomba
ekoleka na Monyoko. Kasi nazolobela Mwasi na libala nde.
Mwasina libala, te, Azali na lisumu ata moke te oyo etelemeli Ye.
Asila kopetolama mpenza, mpe ezali ata te na—na. . . Ata nsolo
na yango ezali te, mpe eloko moko te etkala. Bazali ya kobonga
be, liboso na Nzambe. Boye, mpo na nini baleka na Minyoko
mpo bapetolama? Kasi bamosusu bakoleka na yango. Lingomba
ekoleka mpenza na Monyoko, kasi Mwasi na libala te.

109 Sikawa, sikawa tomonaki yango na bilembetele ya ndenge
na ndenge. Ndakisa, li—lingomba, Noa, elilingi ya baoyo
bamemamaki likol6 na mai, abimaki, akweyaki na lisumu.
Bomoni, sikawa, balekaki mpenza. Kasi, Enoka akendeki liboso,
ye azalaki elilingi ya basantu oyo bakokota, liboso na ntango ya
Monyoko.

Sikawa tomoni ete Mwana-mpate afungolaki Elembo yango.

110 Sikawa, Ezali-na-bomoi ya liboso oyo tomonaki, soki botali
malamu, Ezali-na-bomoi ya liboso oyo tomonaki, ezalaki. ..
Ezali-na-bomoi ya liboso ezalaki nkosi, Ekelamu na bomoi,;
tomonaki yango na buku ya bilem-. . .ya bileko ya lingomba.
Na nsima Ezali-na-bomoi ya mibale, nabanzi, ezalaki e—elongi
ya ngombe mobali, to ya mwana-ngombe. Mpe Ezali-na-bomoi
ya misato ezalaki elongi ya moto. Kasi Ezali-na-bomoi ya
minei ezalaki elongi ya mpongo. Sikawa, lolenge wana mpenza
nde tomonaki bango, balandanaki mpenza ndenge wana. Mpe
lolenge wana mpenza nde esili kotiama, na Buku awa.

111 Bongo, mokolo moko, molakisi monene moko azalaki koteya
malakisi na Floride, azalaki koloba ete—ete bu...ete “Buku
ya Misala ezalaki kaka bo—botango ya mpamba mpo na—mpo
na Lingomba. Ete Lingomba ezuamaki na baNsango-malamu
minei.”

112 Kasi tomonaki, na lisoléngé, ete baNsango-malamu minei
nde ezali kobatela Buku ya Misala. Uta na baNsango-malamu
minei yango nde Buku ya Misala ekomédmé, misala ya Molimo

Mosanto kati na bantoma. Mpe tomonaki, na kati ya Buku, ete
babateli bazalaki wana, bazalaki kosenzela; na esti, na nordi, na
westi mpe na sudi. Boyebi lisusu ndenge toyemaki yango awa?
Mpe na ndenge biloko nyonso epesaki mpenza kitoko mpe ya
kobonga be mpenza!

113 Sikawa nalingi ete b6tala malamu. Alobaki: “Yaka kotala.”
Yoane. . .Sikawa nalingi ete 6tala lisusu, liboso na yango.
Sikawa, oyo awa nde oyo ya nsuka ya babuti-mpunda, mpo na
komonisa lolenge ya kosala ya motemeli-na-Klisto.

Lobi na mpokwa, tokolobela milimo oyo ezali na nsé ya
etumbelo.

Na mpokwa oyo ekolanda, tokolobela kosambisama.

114 Na mpokwa oyo ekolanda, tokolobela bokei, nsu—nsuka ya
eleko, nsuka ya ntango, ya makambo nyonso, bomoni, ntango
Akonetolama. Na yango, mpenza kuna na Elembo ya Nsambo
nde baMbeki ekosopana, mpe nyonso mosusu ekosopama. Oyo
yango ezali, nayebi te.

115 Botala. Kasi sikawa, na likambo oyo awa, tomoni ete moto
oyo awa azali mpongo, moto oyo. . .to Ekelamu na bomoi oyo,
oyo tomoni koya awa sikawa. To, na elobeli mosusu, ezali na
bileko minei ekeseni ya Yango. Eleko moko ezalaki ya nkosi.
Mpe, tomoni ete oyo ezali eleko ya minei.

116 Mpe alobaki: “Yaka komona libombami ya minei ya Buku ya
Lisiko, oyo ebombamaki kati na Buku oyo. Yaka komona.” Bongo
Yoane akendeki kotala, mpe amonaki mpunda ya langi lokola
mpondu. Mpe, lisusu, mobuti yango moko likolé na mpunda oyo
ya langi lokola mpondu.

17 Sikawa azali na nkombo moko, nkombo na ye Liwa. Sikawa
bétala. Mobuti-mpunda mosusu te, to bampunda mosusu te, to
ata mbala moko te ntango mobuti-mpunda oyo azalaki likolé na
mpunda, bazalaki na nkombo te; moto yango azalaki na nkombo
te. Kasi sikawa nkombo na ye Liwa. Elobelami te. Bomoni?
Amonisami nde sikawa. Oyo ye azali, ezali liwa.

118 Ee, tokokaki mpenza kozua ntango molai mpo na koteya
yango, mpo na kotalisa yango mpenza polele! Kasi nyonso oyo
ezali kotelemela, oyo ezali kotelemela oyo ya solosolo, esengeli
kozala liwa. Mpamba te, makambo ezali kaka mibale, yango
ezali Bomoi na liwa. Ezali kotalisa polele ete emoniseli ya
Molimo Mosanto ya likambo oyo, na eleko oyo, ezali mpenza
Solo. Motemeli yango, azali liwa. Mpamba te, Liloba, ndenge
tokomona yango na nsima awa, ezali Bomoi. Bomoni?

119 Mpe moto oyo, nkombo na ye Liwa. Sikawa, elobamaki te
na bambala misusu, na ntina na mobuti-mpunda oyo. Kasi,
kobanda sikawa, elobami ete nkombo na ye Liwa.

120 Kasi na ntango ya emoniseli ya nkosi...Sikawa boétala
malamu. Sikawa nalingi kotdnga yango na bokebi, mpo

nandimisama mpenza; nakomaki moko na bisika yango, ezali
awa. Na ntango, na ntango ya emoniseli ya eleko ya nkosi te,
to ya eleko ya liboso, eleko ya ebandeli, Yango emonisamaki
te. Eleko oyo elandaki ezalaki eleko ya ngombe mobali, elingi
koloba eleko ya molili, eleko ya katikati, emonisamaki te oyo
Yango ezalaki. Mpe Ezali-na-bomoi oyo azalaki lokola moto,
ya bwanya, ezalaki kotalisa ba-réformateur, Luther, Wesley na
bamosusu, Emonisamaki te. Kasi na eleko ya mpongo, eleko ya
nsuka, eleko ya lisakoli, epai liloba ya lisakoli esengeli koya,
bomoni, epai ya oyo basekele eyelaka ntango nyonso! Sikawa na
esika wana nde biso. . .

121 Tokolobela yango mwa moke na bolai, na mpokwa oyo,
mpo bésosola yango malamu mpenza. Sikawa, bambala mingi,
bokomona ete ba. . .Nazali kaka koloba na etonga oyo ezali awa
te. Ba-bande oyo ekendeke bisika nyonso, bomoni, mpe nasengeli
kotalisa yango polele. Mpamba te, soki moto moko azui kaka
bande moko, kasi azui baoyo mosusu te, akozala na mobulu,
bomoni. Nzambe alakaki likambo Oyo, bomoni, mpo na mokolo
oyo, mpo na nsuka, mpo na kosukisa makambo nyonso ya ndenge
na ndenge oyo esalémé mpe ezalaki na mobulu. Tokémi. . .

122 Tozwa minko6to ya Eliya. Tozwa banzambala ya Eliya. Oh,
bato mosusu ba...John Alexander Dowie, bakund4 ye kuna,
balatisaki ye nza—nzambala. Azalaki koloba ete ye nde Elisa.
Mpe tomoéna lolenge nyonso ya makambo ya ndenge wana. Ezali
nini, ata bongo? Ezali kaka mpo na komema bato mosika na Solo
oyo ekopesama. Bomoni? Bayambaki ba-klisto ya lokuta, liboso
ya ntango ya Yesu. Bomoni? Basalaka yango ntango nyonso.
Ezali Satana, kopesaka oyo ya lokuta, mpo na kobulunganisa
makanisi mpe kondima ya bato, liboso likambo yango mpenza
ésalema. Esili.

123 Gamaliele alobaki ndenge moko te na Bayuda mokolo wana?
Alobaki: “Moto moko ayaki, oyo alobaki ete azali Moto yango,
boye te? Mpe bamemaki bato nkama minei na lisobe. Bakufaki,
mpe bongo na bongo.”

12¢ Alobaki: “Etape nyonso oyo Tata na Ngai na Likolé aléna
te,” Yesu alobaki, “ekopikolama.”

125 Gamaliele alobaki: “Bétika bango. Soki bango, soki euti na
Nzambe te, ekosuka na nzela, boye te? Kasi soki euti na Nzambe,
na bongo, bokobundisa nde Nzambe.” Moto yango asalelaki
bwanya. Azalaki molakisi.

126 Sikawa boétala. Sikawa, mpo na kosukisa mabombami
nyonso oyo, Nzambe alakaki ete Elisa ya solosolo akoya, moto
moko oyo apakolami na Molimo yango, mpe akomonisa yango.
Alakaki yango na Malaki 4. Nakomaki makambo mpe nazali na
mikanda oyo elobi ete ezali bongo te, kasi nakosepela kosolola
na moto yango. Bomoni? Ee, bokoki kowangana yango te. Moto



ELEMBO YA MINEI 19

na likindo nyonso, ya solosolo mpe ya malamu, ayebi ete ezali
Solo, bazali kozela nde yango.

127 Kasi ekosalema kaka ndenge esalemaki mpo na Yoane,
oyo ayaki liboso na boyei ya mbala ya liboso ya Klisto. Ee,
bayebaki ye te, mpo ezalakai na makambo mingi ya nkembo,
oyo esakolamaki na ntina na ye. Ee, asengelaki “kokitisa
bisika nyonso ya likold, komatisa bisika nyonso ya nsé, mpe
kobongisa bisika nyonso ya kokoto-kokoto.” Mpe, oh, ye...
Basakoli: Yisaya, mibu nkama nsambo na zomi na mibale liboso
ya mbotama na ye; na Malaki, mibu nkama minei liboso dkota na
mosala; bango nyonso basakoldka na ntina na ye. Mpe bazalaki
kozela ete gbagba moko ékita longwa na Likold, mpe mosakoli
yango dbima né lingenda na ye na loboko, uta na Nzambe.

128 Kasi likambo nini esalemaki? Moto oyo bino. . .akokaki ata
kolakisa kalati ya lingomba te. Akokaki kolakisa mokanda ya
lisanga moko te. Azalaki kobika kuna na lisobe; atangaka ata
na kelasi moko te. Ba-historien bayebisaka biso ete akendeki
na lisobe ntango akémaki na mibu libwa, nsima na liwa ya
tata nd mama na ye. Mpe atelemaki. . .Mosala na ye ezalaki na
motuya mingi, akokaki kobebisa ntango na likindo moko boye
te. Asengelaki—asengelaki kotalisa Masiya.

120 Nzambe akokaki kosalela te moto oyo aténda na likindo.
Akoki kosala yango te, mpo akoluka ntango nyonso kozongela
yango. Yango nde batangisa ye. Akoluka kozonga na yango.
Boye, soki abandi komona eloko moko, akoluka kozongela
oyo balakisi balobdka. Ekozala malamu ete 6zala mosika na
makambo wana, mpe éndimela kaka Nzambe.

130 Mpe tomoni ete bazangaki koyeba ye. Ata bantoma oyo
bazalaki wana, bazangaki koyeba ye. Ee, balobaki: “Mpo na nini
Makomi elobi, bakomeli balobaka ete Eliya...”

131 Alobaki: “Ee, asilaki koya, kasi boyebaki ye te.”

132 Mpe na esika wana nde nalongobanisaka lisekwa, to
Konetolama. Ekosila koleka, kasi bango bako...Nayebi ete
eyokani ndenge mosusu. Kasi ntango mosusu bokoyeba mwa
moke koleka nsima na mpokwa oyo, soki Nkolo alingi, ndenge
ekosalema mpenza, bomoni. Ekozala mpenza sekele, moto moko
te akoyeba yango, téléba. Mokili bakokanisa kaka, ekokoba
kaka ndenge ezalaka ntango nyonso, bomoni, mpe. . . Lolenge
wana nde Asalaka yango ntango nyonso.

133 Boyebi, nandimi te ete moko—moko. ..Naloba, moko na
ntuku libwa likolé na mokama ya bato na mabele, nde batikala
koyeba ete Yesu Klisto azalaki awa, ntango Azalaki awa. Boyebi,
ntango Eliya asakolaki, nandimi te soki moto moko mpenza
ayebaki ete azalaki. . .Bayebaki ete moto moko ya liboma moko
azalaki kuna, fanatiki moko boye, kasi bazalaki koyina ye. Ya
solo mpenza. Azalaki oyo bazalaki kobenga moto ya ndenge.

134 Mpe nakanisi Moklisto nyonso oyo abotdm& mbala mibale
azalaka lokola moto ya ndenge, mpo na—mpo na mokili, mpo
ob6éngwand. Outi na mokili mosusu. Molimo na yo euti na
ngambo mosusu ya libulu monene. Mpe likambo oyo awa ezali
mpenza mobulungano, soki ozali—soki ozali ndenge mosusu te,
eloko moko ezali kotambola malamu te; yo, okangami naino
mingi koleka na mokili. Makanisi na yo esengeli kozala ya
Likol6. Mpe Likol6 ebikaka na nzela na Liloba.

135 Sikawa, tomoni ete li—likambo monene oyo esalemaki.
Sikawa, tondimi ete Molimo ya Elisa ya solo esengeli koya. Esila
kolobama ete ekoya, bomoni. Mpe tosengeli komikanisela ete
ekoya, na eleko mpe ntango na yango moko. Ntango mosusu
tozali kotia mobéko mpo na yango sikawa. Mpe yango, te. ..
ekozala ebongiseli te.

136 Na—nayokanaka te nd moninga na ngai moko ya malamu,
na ntina na yango. Ye alobaka ete ekozala etonga ya bato.
Nalingi ete bélakisa ngai yango na Makomi. Nzambe, Nzambe
oyo abongwanaka te, abongolaka miango na Ye ata moke te. Soki
Asali yango, na bongo Azali Nzambe te; ya solo, mpo Azali oyo
akufaka, mpe Ayebaka kaka lokola ngai, mpe Asalaka mabunga.

137 Nzambe atikal4d kobéngola naino mwango na Ye te, kobanda
ntango wana na elanga ya Edene. Abongisaki mwango mpo
na lisiko; yango ezalaki Makila. Mpe tomeka mayele ya
kelasi. Tomeka dictature. Tomeka psychologie. Tomeka bo-
dénomination. Tomeka nyonso, mpo na kosangisa bato nyonso,
to kolinga bato nyonso elongo, nd nyonso mosusu. Esika mosusu
ya bondeko ezalaka te, bobele na nsé ya Makila, yango nde esika
bobele moko oyo Nzambe akutanaka na moto.

138 Nzambe asalaka ntango nyonso nd moto bobele moko. Bato
mibale bazalaka na makanisi mibale. Etikal4 te kozala na
basakoli minene mibale na mokili, kosakoldka na ntango moko.
Bézonga kotala mpe boétala soki esaléma. Te, mesie. Ekotia
mobulu mingi koleka! Asengeli kozua moto bobele moko oyo
amipesi mobimba, mpe kosalela moto yango. Alukaka moto
yango.

139 Kasi moto moko akozala, mokolo moko, moto oyo akoyoka
Ye, Liloba nsima na Liloba. Ata moto mosusu alobi nini,
bango bakotika Yango ata moke te. Ya solo. Bakotalela YANGO
ELOBI NKOLO. Na bongo, bakosala eloko moko te soki eyei te.
Akotatolama malamu mpenza. Boko. . .

140 Sikawa, bato ya libanda bakoyina yango, kasi Momboto
oyo eponama, Momboto oyo ebongisdma liboso, lokola baoyo
bazalaki na mikolo ya Yesu, ntango Pole yango ekopela,
Momboto yango ekozua Bomoi, mbala moko boye. [Ndeko
Branham alelisi misapi na ye—Mok.] Bakoyeba Yango.
Bakososola Yango. Bokozala na ntina te ya koloba liloba
moko na ntina na Yango.

141 Alobaki: “Misie, namoni ete Ozali Mosakoli. Nayebi ete
ntango Masiya akoya, Asengeli...”

Alobaki: “Ngai nazali Ye.”

142 Oh, wana, wana ekokaki. Azalaki na ntina te ya kozela
butu mobimba, mpe kozela butu oyo elandaki. Ayambaki Yango
mbala moko. Akamataki nzela na ye. Azalaki koyebisa bango na
ntina na Yango.

143 Sikawa bomikanisela, sikawa, na eleko ya liboso, ezalaki
eleko ya nkosi. Wana ezalaki Nkosi ya libota na Yuda, Klisto.
Kobendama ya Bomoi na Ye moko, ekonzaki eleko yango.
Yango nde Ezali-na-bomoi ya liboso, elingi koloba “Nguya,” oyo
eyanolaki na mongongo ya moto.

144 FEleko elandaki ezalaki eleko ya ngombe mobali, to eleko ya
mobuti-mpunda ya moindo. Bomoni?

145 Sikawa, ntina oyo eleko ya liboso ezalaki eleko ya mpembe,
ezali ete...Ndenge—ndenge nayokaka ntango nyonso bato
koloba ete mobuti-mpunda ya liboso, ya mpembe, ezalaki nguya
ya lingomba, oyo ekendeki mpo na kolonga. Mpe tomonaki ete
apesamaki motdle, ete ezalaki yango. Ezalaki lingomba. Ezalaki
lingomba, kasi akendeki wapi? Akendeki na Roma. Kuna nde
epai akendeki. Azuaki motéle na ye.

146 Sikawa, eleko ya mibale ezalaki mo—ezalaki mobuti-
mpunda ya motane, oyo ezalaki eleko ya molili.

147 Sikawa—sikawa, e—eleko oyo elandaki, ezalaki mo—moto, ya
eleko oyo ezalaki ya mobuti-mpunda ya moindo. Mpe azalaki
eleko ya ba-réformateur, bomoni, ntango, mo—Mongongo oyo
elobaki. Sikawa, mobuti-mpunda ya moindo, wana ezalaki
motemeli-na-Klisto. Kasi Ye oyo azalaki koloba na eleko yango
atalisamaki lokola moto, mpe elingi koloba bwanya, mayele
mingi, mayele mabe. Bomoni? Kasi basosolaki yango te, bomoni.
Babengaki te. . . Bapesaki ye nkombo te. Bomoni? Balobaki kaka
ete ebimaki.

148 Kasi sikawa, ntango eleko ya mpongo eyei, yango nde
oyo...Nzambe akokanisaka ntango nyonso basakoli na Ye na
bampongo. Amibengaka Ye moko mpongo. Mpongo amataka
likol6 mpenza, na lolenge ete eloko mosusu te ekoki kosimba
ye. Ezali kaka te ete amataka kuna na likold, kasi asaléma
mpo na esika wana. Ntango amataka kuna na likold, akokaka
komona na esika azali. Bato mosusu bamataka kuna na likolo,
kasi bakokaka komonaka te esika bazali, boye, ntina ya komata
kuna ezali te. Kasi sokio. ..

149 Kasi soki otiki ete eyanganga ameka kopumbwa elongo na
mpongo, to engondd, moko to mosusu, akopanzana. Asengeli
kobongisama mpo na bozito ya esika oyo azali kokende.

150 Yango nde mindondo lelo, bato mosusu kati na biso
babongisdma te mpo na bozito yango. Topasukaka nokinoki

mpenza, bomoni, ntango topumbwaka. Mpe, kasi, tosengeli
kobongisama mpo na bozito yango.

151 Ntango okémi kuna na likold, osengeli kozala na miso molai
lokola mpongo, mpo na komona oyo ezali koya, mpe koyeba oyo
ya kosala. Sikawa, eleko ya mpongo nde emonisi Yango. Sikawa
tomoni ete eleko ya mpongo yango elakamaki na Emoniseli 10:7
mpe na Malaki...:1, 4. Ete ekosalema na mikolo ya nsuka,
bomoni, ezali solo, ete ekozala awa. Malamu. Bétala.

152 Sikawa, mobali yango, tomoni ete azali kokumba mpunda
ya langi lokola mpondu. Lokola mpondu! Oh, la la! Na nsima,
bétala nsima na. . .

153 “Ba-Protestant milio ntuku motoba na mwambe,” ndenge
tozuaki na—na buku ya Schmucker oyo ya Réforme ya Nkembo,
ya—ya martyrologie ya Roma, tomonaki yango lobi na mpokwa.
Tomonaki ete, kino na mibu 1500, nabanzi, to nk6to na nkama
mwambe na-...nazoyeba lisusu mpenza-mpenza te sikawa.
Kasi ezalaki bato milié nkéto ntuku motoba na mwambe oyo
babomamaki, mpo batelemelaki lingomba ya Roma ya ebandeli,
Roma. Kokamwa te ndenge ye moko akokaki komekola nkombo
ya moto ya...mpe azuaki nkombo ya Liwa. Azalaki mpenza
yango.

154 Sikawa, bobele Nzambe nde ayebi bato boni abomi na
molimo, na malakisi na ye ya kotelemela Biblia, ya kotelemela
Liloba! Oyo wana nde bato milié nkéto ntuku motoba na
mwambe oyo abomaki bango na mopanga. Mpe mbala mosusu,
mpenza ba-milliard ya bato bakufd na molimo, likolé na
malakisi na ye ya lokuta. Kokamwa te ndenge akokaki kozua
nkombo ya Liwa!

155 Bomoni mobuti-mpunda yango? Likambo ya liboso, lokola
motemeli-na-Klisto, azalaki liwa, mpo na kobanda; kasi asalaki
mabe moko te, na ntango wana. Na nsima azuaki motéle, misato
kati na moko; mpe na ntango asalaki yango, na bongo asangisaki,
Satana asangisaki lingomba na ye né leta, mpo akémaki mokonzi
na yango nyonso mibale, na ntango yango. Motemeli-na-Klisto
ezalaki Satana, na lolenge ya moto.

156 Na nsima, Santu Matai mpe, nabanzi yango nde, mokapo
ya 4, eyebisi biso yango—yango. Satana amemaki Yesu, Nkolo
na biso, likolé, mpe alakisaki Ye makonzi ya mokili mobimba,
nyonso mpenza, na mbala moko, nd nkembo na yango, alobaki
akokabela Ye yango. Alobaki. . .yango, yango ezalaki ya ye.

157 Boye, bomoni, na bongo, soki akoki kosangisa leta na ye na
lingomba na ye elongo, na bongo mobuti-mpunda ya mpunda
ya motane akokaki kokumba, na ntembe te. Bomoni? Ya solo!
Sikawa, na bongo, tomoni libombami na ye awa, na lingomba
mpe letd na ye.

158 Na etape ya minei ya lotébmo na ye, babengi ye nyama.
Liboso babengaki ye motemeli-na-Klisto, bomoni; nsima na

yango babengi ye mosakoli ya lokuta; mpe babengi ye nyama.
Sikawa tomoni ete awa babengi ye nyama. Sikawa, nalingi ete
bémona ete, wana ezali nsima na mpunda ya minei.

159 Mpe na mpunda ya minei oyo, soki botali malamu, nyonso. . .
Ya liboso ezalaki mpembe; ya mibale ezalaki motane; ya misato
ezalaki moindo; mpe na oyo ya minei, bampunda nyonso misato
ya liboso etalisamaki na kati na yango; mpamba te, 1angi lokola
mpondu ezali motane nd—na mpembe, n4 oyo mosusu esangani
elongo. Bomoni? Ye. . .Nyonso e—esanganaki na mpunda moko
oyo. Bomoni? Mpe na esika wana akémaki minei, to, solo
mpenza, misato kati na moko. Mpe nyonso esanganaki na eloko
moko wana.

160 Sikawa nalingi ete bémona mpunda minei na yango. Bétala
ndenge nyonso minei ezali libanda ya matematiki ya molimo.
Nzambe azalaka kati na misato. Oyo ezali minei. Azali kati na
minei, awa. Ya liboso, motemeli-na-Klisto, mpembe; ya mibale,
mosakoli ya lokuta, motane; ya misato, mokitani ya likolé na
mabelé na—né epéngelo, moindo; ya minei, nyama, mpunda ya
langi lokola mpondu, Satana, oyo babenganaki ye na Likolé.
Bolingi kotanga yango? Emoniseli 12:13, babenganaki Satana na
Likol6. Na nsima, na Emoniseli 13:1, 8, alati nzoto na kati ya
moto oyo babengi nyama.

161 Azali liboso motemeli-na-Klisto, bobele—bobele malakisi
oyo babengi Banikolaiti; na bongo, uta na oyo wana, akémi
mosakoli ya lokuta. Soki azali motemeli-na-Klisto, motemeli-
na-Klisto azali kotelemela. Eloko nyonso oyo etelemelaka Liloba
na Nzambe, ezali kotelemela Nzambe, mpo Liloba ezali Nzambe.
“Na ebandeli Liloba azalaki, mpe Liloba azalaki elongo na
Nzambe, mpe Liloba akémaki mosuni, Klisto, mpe Afandaki
elongo na biso.” Mpe sikawa azali kotelemela Liloba, boye, azali
motemeli-na-Klisto. Kasi balatisaka molimo motéle te; yango
nde ntina oyo azwaki naino motoéle te. Azalaki kaka na litimbé,
ezanga mbanzi.

162 Na nsima, ntango ayaki, na ntango ya kolatisama motéle,
na bongo akémaki mosakoli ya lokuta ya malakisi na ye ya
motemeli-na-Klisto. Bososoli? Na bongo azui mopanga, mpo
asangisi banguya na ye, na ntango wana azali lisusu na ntina
moko te ya kotuna na moto moko. Akémi moyangeli ya leté;
akémi moyangeli ya Likol6. Azui mitéle misato kati na moko.
Amisaleli likanisi oyo babengi “epéngelo.” Esika oyo, soki—soki
baike na baoyo bakufaki liboso kuna, soki moto moko azali na
mbongo mpe alingi kofuta mpo na kobimisa bango, ye akoki
kobimisa bango kuna na mabondeli. Mpamba te, azali na nguya
ya kosala yango; azali mokitani. Ya solo mpenza. “Azui esika ya
Nzambe, na mokili.” Ezali mpenza polele na ndenge nyonso!

163 Tomoni yango, totalisi yango polele na Biblia, mpe tosali
mituya ya mitdngo na ye nad makambo nyonso mosusu. Ye

oyo...?...awa na motdngo ya minei, motdngo ya misato te.
Motango ya minei, bomoni.

164 Sikawa tézua Emoniseli 12. Tétanga yango mwa moke, mpo
to—tokozala na ntango ya kosala yango. Tétanga Emoniseli mo—
mokapo ya 12, molongo ya 13. “Na ngonga yango moko mabelé
eninganakimakasi. . .” Te, nazui e—nazuaki esika ya malamu te.
Molongo ya 13:

Wana emonaki Dalagona ete abwakami kati na mokili,
anyokolaki mwasi oyo abotaki mwana mobali yango.

165 Sikawa, bomoni, babenganaki ye, akitaki na mokili, mpe
alataki nzoto, wana molimo ya motemeli-na-Klisto elataki nzoto
kati na moto. Moto yango azali kobongwana longwa na eloko
moko kino na eloko mosusu, longwa na molimo ya motemeli-na-
Klisto kino na mosakoli ya lokuta, na nsima nyama akoti kati na
ye.

166 Kaka mpenza ndenge Lingomba ezali kokéla; lingomba na
ye elongwaki na—na motemeli-na-klisto kino na mosakoli ya
lokuta, mpe, na eleko monene oyo ekoya, nyama oyo asengeli
komonana. Boye, Lingomba ekoya ndenge moko, ekoleka na
koléngisama, kobulisama mpe libatisi ya Molimo Mosanto, elingi
koloba Klisto kati na bato, ezali mpenza bongo. Mpe azali na solo
ya elilingi na Yango kuna, ya. . .bomoni, elilingi ya Yango, kutu.
Ye wana, azali mpenza bongo. Ezali ye. babengani ye na Likolé.

167 Sikawa tomoni, na Emoniseli 13:1 kino 8.

Natelemaki likolo na zelo ya mbu, mpe namonaki
nyama kobima na mbu. . .

168 Sikawa, 12 yango oyo, epai babenganaki ye. Sikawa bétala
malamu.

. . .namonaki nyama kobima na mbu, ajalaki na mito
nsambo mpe maseke jomi, mpe na maseke na ye, mitole
na bokonji jomi, mpe na motd na ye nkombo ya kotika.

Nyama oyo namonaki ajalaki na motindo na nkoi,
makolo na ye. . .

169 Oh, soki kaka tozalaki na ntango sikawa, tolingaki kozua
butu mobimba, mpo na kolobela bilembetele yango kuna, mpe
kolakisa, ete ezali lisusu kolobela ye mpenza. Bino nyonso, pene
na bino nyonso, boyebi yango, uta na mateya misusu.

...ejalaki. . .makolo na ngombolo, mpe monoko na
ye...monoko na nkosi: mpe dalagona apesi ye nguya
na ye, . . .ngwende, mpe. . .bokonji.

170 Ah! Satana alati nzoto! Bomoni?

Moko na mito na ye ejalaki lokola. . .ejokaki kino
kufa;. ..

171 Mpe bongo na bongo, wana tozali kokdba, soki bolingi,
ntango bokozua libaku ya kokdba kotanga. Te, tika té6—tika
tétanga kaka mwa moke.

Moko na mito na ye ezalaki lokola soko ejokaksi. . .
kino kufa; nde mpota na ye na kufa ebikaki: mokili
mobimba ekamwaki mpe ebilaki nyama.

172 Botala malamu! Bélandelaka communisme ata moke te.
Ezali bobele esalelo, kosaldka mosala na maboko ya Nzambe,
mpo na kosunga bino mokolo moko mpo na “kozongisa mabe
mpo na makila,” ndenge tokomona yango lobi na mpokwa.
Bomoni?

Bato basambelaki dalagona. . .

173 Dalagona yango ezalaki nani? Satana. Ya solo? “Dalagona
motane.” Malamu.

.. .mpo ete ye apesaki nguya na nyama (epai azuelaka
nguya na ye, bomoni): mpe basdmbelaki nyama koloba
ete, Nani akokani na nyama? nani akoki kobunana na
ye?

Monoko na kosolola makambo minene na bitukeli
epesamaki na ye; bokonzi mpe epesamaki epai na ye
mpo na kosala misala sanja ntuku minei na mibale.

Azipolaki monoko na ye na kotuka Nzambe, (Yango
mpenza, bomoni. Malamu.). . .mpo na kotuka nkombo
na ye, (kopesa ye ebiangelo). . .mongombo na ye (elingi
koloba efandelo ya Molimo Mosanto), . . .

174 Mpo na kokémisa yango esika oyo ezali na Roma, Engumba
ya Vatican. Bokoki kokéba kotanga:

.. .mpe baoyo bafandi na likold.

175 Atukaki bango, na kolobaka ete bazali balobeli.

Nguya epesamaki na ye mpo na kobunna etumba nd
bapetwi (asalaki yango), mpe kolonga bango (asalaki
yango):. . .

176 Azikisaki bango likolé na nkéni! Akabaki bango lokola bilei
epaina bankosi! Mpe abomaki bango na ndenge nyonso mpenza!

.. .bokonji mpe epesamaki epai na ye liboso na mikili
yonso, . . .minoko yonso, nd mabota yonso.
177 Etikala kokéma ndenge wana te na Roma bobele ntango
Roma ya bapakano ekémaki Roma ya bo-papa, nguya ya
Katoliko epalanganaki na mokili mobimba, mpe basalaki
lingomba Katoliko ya mokili mobimba.

Bato nyonso oyo bafandi na mokili bakosambela ye,
baoyo nkombo na bango ekomamaki te na buku. . .

178 “Kosimba Mafuta mpe vinyo na Ngai te!” Bomoni?

Bato nyonso bafandi na mokili bakosambela ye, baoyo
nkombo na bango ekomamaki te na buku ya bomoi ya
Mwana-mpate oyo abomamaki longwa na bojalisi na
mokili.

Soki moto moko azali na litoi, dyoka.

Soko eponami ete moto akangama, mbe akangama:
soko moto abomi na mopanga, ekoki na ye kobomama
na mopanga. Oyo awa ntina na mpiko mpe. . .kondima
na bapetwi.

179 Sikawa, tomonaki ye koya, lobi na mpokwa, nd mopanga
monene na ye, mpo na koboma.

180 Tomoni ete ye mpe akobomama na mopanga, mopanga
ya Liloba. Liloba na Nzambe, mopanga ya mopotu ni mino
mibale, ekoboma ye, ekobamba ye na mabelé. Bozela ntango
baNkake Nsambo wana ekoyokisa mingongo na Yango epai
na etonga wana oyo bakoki mpenza kozua Liloba na Nzambe
mpe kosalela Yango, Ekokatakata mpe Ekozokisa. Mpe bakoki
kokanga likol4. Bakoki kokanga eloko boye, to kosala boye,
kosala oyo nyonso balingi. Nkembo! Akobomama na Liloba
oyo ebimaka na monoko na Ye, ezalaka na mopotu koleka
mopanga ya mino mibale. Bakoki kobengisa ba-tonne milliard
mokama ya banzinzi soki balingi. Amen. Nyonso oyo bakoloba,
ekokokisama, mpo Ezali Liloba na Nzambe koutaka na monoko
ya Nzambe. Iyo. Amen. Nzambe, ntango nyonso, Ezali Liloba na
Ye, kasi Asalelaka ntango nyonso moto mpo na kosala mosala
Yango.

181 Nzambe akokaki kobengisa banzinzi yango, kuna na Ezipito,
kasi Alobaki: “Mose, ezali mosala na yo. Ngai nakoyebisa yo
bobele likambo ya kosala, mpe yo nde kende kosala yango.”
Akokisaki yango na mobimba. Bomoni? A—Akokaki kopona
mo—moi mpo na kobenga banzinzi yango, Akokaki kosala ete
sanza ébenga yango, to mopepe ébenga yango. Kasi, A—Alobaki:
“Mose.” E—Ezali. ..Aponaka moto. Malamu.

182 Sikawa tomoni awa ete Satana oyo, nsima na kobengana
ye na Likold, alati nzoto kati na nyama. Sikawa azali nyama,;
motemeli-na-Klisto, mosakoli ya lokuta, sikawa, nyama. Mpe
bapesi ye nkombo ya Liwa! Mpe Ewélo ezali kolanda ye! Satana
na mobimba, na ngwende na ye! Oh! la la! Na mokili, azali
ntoma ya Satana, na mokili, ete azali sikawa moté ya makonzi
ya mokili, makonzi moko oyo alingaki kokabela Nkolo Yesu na
Matai 4. Sikawa Satana akémi mokonzi na mobimba.

183 Sikawa, ekosalema nsima. Azali mosakoli ya lokuta sikawa.
Akokéma nyama, nsima na mwa ntango, ntango akobuka
boyokani na ye kuna na Bayuda. Boyebi ndenge to. . .Malamu,
bétala sikawa, bakopesa ye motema ya nyama, na ntango yango,
mpe Satana akolata nzoto. Mpamba te, ntango Lingomba emati,
Satana abwakami libanda. Bomoni? Bomoni? Esili nye, na

ntango wana, ezali, kofunda na ye nyonso esili nye. Bomoni?
Sikawa, na ntango nyonso oyo. . .

184 Botala, na ntango nyonso oyo Molobeli azali naino na
Ngwende, Satana akoki kozala wana mpo na kofunda, mpo
azali avoka ya ngadmbo mosusu. Azali monguna na Klisto. Mpe
Klisto azali. . . Atelemi wana, mo—mo—monguna atelemi wana,
kolobaka: “Kasi, zela! Adama akweyaki! Adama asalaki boye!
Nalongaki ye. Nasalaki ete mwasi na ye 4ndima lokuta. Mpe
Olobaki ete akokweisama mpo na yango. Ngai nalongi!”

185 Kasi tala Molobeli azali wana, amen, Ndeko Mosikoli, amen,
Atelemi wana na Makila oyo ekoki kozua motema ya mosumuki
ya mabe koleka mpe kobongola yango. Molobeli afandi na
Ngwende. Iyo, misie.

Satana alobi: “Kasi bakweisami!”
Ye akoki koloba: “Bakweisami te.”

186 Basald mai ya Clorox wana, to esalemd, mpo na kolongola
maténo, mpo na kolongola langi na mai ya biki to maténo
mosusu nyonso. Bazali na yango. Ekopanza yango na lolenge
ete ekomonana lisusu ata moke te. Ezongaka na ba-gaz, mpe
mosika mpenza kino na lumiere cosmique. Mpe mosika koleka
ba-molécule n4 biloko mosusu nyonso, na lolenge ete ezongaka
na ebandeli, epai euta. Ezali ekelami. Esengelaki. . .Ekelami,
esengelaki kouta na Mokeli. Kasi binama nyonso ya chimie oyo
basalaki mpe basangisaki, epanzanipanzani, mpe nde nyonso
oyo yango etikali. Eloko moko etikali lisusu te. Ata binama
mpenza—binama mpenza ya mai oyo yango ezali, esanganaka na
mali ya javel Clorox, elingi koloba mputulu.

187 Amen! Nkembo na Nzambe! Nyonso ekomi peto. Yango nde
oyo Makila ya Yesu Klisto esalaka mpo na mwana na Nzambe
ya solo, ntango ayamboli lisumu yango mpe atelemi wana,
alongisami na ya Ye. ..Mawa! Yokela biso mawa! Ezali mpenza
monene kino Nzambe alobaki: “Nazali ata komikanisela yango
lisusu te. Mpe ye azali mpenza mwana na Ngai.”

188 “Solo solo, Nalobi na bino, soki olobi na ngomba oyo ‘longwa
wana, mpe otii ntembe te na motema na yo, kasi ondimi oyo
olobi, yo. . .ekosalema. Okoki kozua likambo yango oyo olobi
ekosalema.” Ozali mwana oyo asikoldmi. Amen! Nayebi ete ezali
solo.

189 Namond bisende kobima kuna, mbala motoba, oyo nayebaki,
ete ata moko ekokaki kozala wana te. Azali mpenza ndenge. . .
Akoki kokela bisende ndenge Akoki kokela banzinzi, to
magbélodo, to biloko mosusu nyonso. Ye, Ye azali Nzambe,
Mokeli. Ya solo! Mpe na ntango ekelamo moko te ya kufa. . .

190 Kasintango lisumu wana, ya moto ya kufa wana eyambolami
mpe ekwei na kati ya Clorox wana, ya mai ya javel ya Yesu Klisto,
Elongolaka masumu nyonso. Ye azali peto mpe asangisami te,

na lisumu moko te, nd mabe moko te. “Moto oyo abotdma na
Nzambe asalaka lisumu te, mpo akoki kosala lisumu te.” Javel
ezali katikati na ye n4 Nzambe. Ndenge nini ekoki kokéma kuna,
nantango oyo epanzaka yango mpe ezongisaka yango semba epai
na ye oyo abebisaki yango! Amen!

191 Fiyu! Namiyoki mosambeli. Na—nalobi na bino, nabandi
kozua bopunjwami sikawa, lokola ebandi komonisama.

192 B6tala, Satana na mobimba, na ngwende na ye. Iyo, misie.
Apesaki yango Nzambe, apesaki yango Nkolo na biso. Tala ye
oyo, afandi awa, nd motema ya nyama na kati na ye. Sikawa, ye
nde moto yango, nyama yango, zabolo oyo alati nzoto. Amimonisi
awa na mokili, na lokuta na monoko. Oh, la la, mawa mpenza!’
Na lokuta na monoko kosala lokola ezali Liloba ya solo, azali
komisangisa na Liloba.

193 Asali mpenza likambo moko oyo e—elilingi na ye asalaki,
elingi koloba Yuda, eleki mibu nk6to mibale. Asalaki nini? Yuda
akotaki, lokola mondimi, nzokande azalaki molimo mabe uta
ebandeli. “Abotamakd mwana na libebi.” Asalaki Yesu eloko
moko te, mpo Ye ayebaki ye uta ebandeli mpenza; amen, mpo
Azalaki Liloba. Malamu. Mpe, bémikanisela, Yuda azuaki esika
ya mobombi misolo, mpe akweaki mpo na mbongo.

194 Ezali mpe bongo mpo na lingomba ya lelo! Lingomba
Katoliko, ndenge tomonaki lobi na mpokwa, efutisaka mbongo
mpo na ba-neuvaine, efutisaka mbongo mpo na mabondeli,
mpe efutisaka mbongo mpo na nyonso. Ezali mpenza ndenge
moko, likambo yango moko ekémeli mpe bana basi ya lingomba
Katoliko, elingi koloba ba-Protestant. Likambo yango mobimba
ekémi na yango likambo ya mbongo. Wana nde esika Yuda
akweaki, awa nde esika oyo akweaki, mpe wana nde esika ba-
Protestant bakwei.

195 Bo6tala malamu, azali kotambola na mpunda ya langi lokola
mpondu wana amonani likolé ya mpunda, komata oyo ya
nsuka. Azali likolé na oyo ya ye ya nsuka sikawa. Sikawa,
wana ezali kosalema na mokolo na biso te. Ekosalema nsima.
Ezali Elembo, eyebisami liboso ésalema. Mpamba te, bomoni,
Lingomba esili konétolama, ntango likambo oyo ekosalema.
Ntango Klisto akomonana awa na mokili, ndenge—ndenge—
ndenge. . . Moto oyo akoya, mpe akokéma na mobimba mpenza,
zabolo na mobimba mpenza; kolongwa na motemeli-na-Klisto,
nzela nyonso mobima, koleka na mosakoli ya lokuta, bongo
kino kokéma, zabolo ye moko. Mpe azali kotambola na mpunda
ya langi lokola mpondu, langi ya kosangisa, mpe esangani na
balangi ya ndenge na ndenge, kokémisa ye pit nd nsomo na liwa.
196 Kasi ntango Nkolo na biso akomonana awa na mokili,

Akozala likol6 na mpunda ya mpembe lokola neige. Mpe
Akozala mpenza Emanuele na mobimba, Liloba na Nzambe elati

nzoto kati na Moto. Bomoni? Wana nde bokeseni boni ezali kati
na bango. Yango nde bokeseni kati na bango.

197 Botala, motemeli-na-Klisto azali likol6 na mpunda ya langi
lokola mpondu, balangi ya kosangisa. Mpunda ezali nyama oyo
etalisaka nguya. Nguya na Ye esangisama-sangisama. Mpo na
nini? Ezali politiki, ezali—ezali banguya ya bikélo, ezali banguya
ya basambeli, ezali nguya ya milimo mabe. Ezali banguya ya
ndenge na ndenge basangisi esika moko, ezalaki mpunda ya
langi basangisi, ya lokola mpondu. Azali na banguya ya ndenge
na ndenge.

198 Kasi ntango Yesu akoya, ekozala likolé na mpunda ya langi
bobele moko: Liloba. Amen!

199 Oyo mosusu asangisi baldngi na ye: ya motane, mpembe,
moindo; langi misato kati na moko, etalisami kati na moko.
Mpe nguya misato etalisami kati na moko; mpunda ya mpembe,
mpunda ya moindo, mpunda ya motane. Mpe mitéle misato kati
na moko. Bomoni? Ya solo mpenza.

200 Ngai moko namonaki motéle yango; natelemaki wana, oh,
pene na yango boye mpe natalaki yango. Nazalaki na makoki
ya kosimba yango te, mpo ezalaki na kati ya tala-tala. Boye,
ezalaki wana, bakangaki kadend moko ya monene likolé na
yango, ezalaki na kati ya tala-tala: mitéle misato kati na moko.
Boye, nayebi ete ezali solo. Ah-ha. Boye, azalaki wana, na mitéle
misato kati na moko, mokitani: likold, epéngelo mpe mokili.

201 Banguya misato esangani esika esika, bomoni, nyonso
basangisisangisi kati na langi moko, lokola mpondu. Liwa nde
ezalaku koloba kati na nyonso wana; banguya ya politiki,
mpe—mpe ya basambeli, mpe—mpe ya milimo mabe, esangisami
elongo. Politiki, ye azali mokonzi ya politiki, Satana nde. Mayele
mingi! Fiuu! Na ntembe te. Komeka koleka ye te. Tiela kaka—
kaka Nkolo motema. Esili.

202 Ndenge nasilaki koloba nyonso wana liboso. Nyonso wana,
mayele mingi, mayele ya kelasi mpe makambo ya ndenge wana,
eutaka na ngdmbo ya mabe. Bélandela yango na kati ya Makomi
mobimba, bétala soki ezali bongo te. Bélandela bana ya Kaina
mpe bétala oyo bango bakémaki. Na nsima bdélandela bana na
Seti, b6tala oyo bango bazalaki. Ezali te ete nazali kokumisa
boyinga, ata moke te. Te, misie. Kasi bézua pene na bato nyonso
ya Biblia, bazalaki mpenza moke. . .

203 Moko, nkombo na ye Polo, azalaki moto ya mayele mingi,
mpe alobaki ete asengelaki kobosana nyonso oyo ayebaka, mpo
na koyeba Klisto. Alobaki: “Natikald koya epai na bino te na
maloba ya kozimbisa ya bwanya ya bato, kasi nayaki epai na
bino na Nguya ya lisekwa ya Klisto.” Ya solo, Nguya ya Molimo
Mosanto!

204 Bétala bamosusu. Bamosusu kati na bango bayebaki ata
kokesenisa loboko ya mobali na ya mwasi te. Mpe—mpe, oh,

bétala na eleko mobimba ya basakoli, bisika bazalaki kouta, mpe
bongo na bongo. Bomoni oyo nalingi koloba?

205 Bomoni, bango bazalaka na mayele mingi, mayele ya bongé,
mpe bwanya. Bwanya nde eloko mpenza oyo ememaka moto
mosika na Nzambe.

206 - Azalaki na nguya misato, to azalaki koyangela bisika—bisika
misato: mokili, Likolé mpe epdéngelo.

207 Ye moko azali bosato. Yango nde asalemi na yango. Mpe
atambolaka na bosato. Nguya na ye ezali na bosato. Motéle
na ye ezali na bosato. Mpunda na ye ezali na bosato. Yango
nde ye azali: bosato; nguya ya bosato, motéle ya bosato, (azali
kotambola na) mpunda ya bosato; elingi koloba na misala, minei
lisusu, bomoni, minei lisusu. Malamu.

208 Bitape misato ya lotémo na ye, esalaka ete 4zala moto bobele
moko, Satana alati nzoto. Bitape misato ya lot6-. .. motemeli-
na-klisto, mosakoli ya lokuta mpe nyama. Nyonso misato ezali
bililingi, bomoni. Sikawa, bililingi ezali misato, sikawa, yango
nde esalaka ye.

209 Nzambe, Nzambe mpe amitalisaka na mai, Makila mpe
Molimo; yango nde esalaka ete Moklisto 4zala mwana na
Nzambe, na nzela na Liloba na Nzambe. Bomoni? Mpe nguya
misato oyo esalaka ete 4zala zabolo. Bomoni? Oh, Oyo awa, ezali
mai, Makila mpe Molimo, oyo eutaka na Nzambe. Mpe oyo wana
ezali politiki, eyamba mpe nguya ya molimo mabe, elongo, esali
ete azala zabolo.

210 Na Boyei ya liboso ya Klisto, lokola moto ya kufa. Ayei mbala
misato. Klisto azali kati na misato. Bomoni? (Bétala ndenge
ayaka; ye azali kati na minei.) Bétala Klisto malamu. Boyei ya
liboso, Ayaki lokola moto ya kufa, mpo na kosopa Makila mpe
kokufa. Boye te? Wana nde boyei na Ye ya liboso. Boyei ya mibale
ezali Konétolama; tokokutana na Ye na likold, tokokufa lisusu
te. Na boyei na Ye ya misato, Akozala Nzambe oyo alati nzoto.
Amen! Nzambe, Emanuele, mpo na koyangela na mabelé! Ya
solo, bobele misato.

211 Etape ya minei ya mobuti-mpunda, bétala malamu. Etape
ya minei ya mobuti-mpunda ebengami Liwa. Liwa elingi koloba
“bokabwani ya Seko na Nzambe.” Yango nde oyo liwa elingi
koloba, kokabwana Seko na Nzambe.

212 Sikawa, losambo, soki totii moto yango libanda, soki
totalisaki na nzela na Biblia, nani moto yango azali; mpe
tokamataki kutu na bangomba, esika yango mpe bipai nyonso,
tolobeli yango na bolai mpenza, kino sikawa. Sikawa mpongo
apesi ye nkombo “Liwa.” Yango nde nkombo oyo Apesi ye.
Boébosana te, awa, bomoni, liwa ezali bokabwani ya Seko.

213 Bobosana te, basantu bakufaka te. Balalaka, bakufaka te.
“Ye oyo akoyoka Maloba na Ngai, mpe akondima Ye oyo

atindi Ngai, azali na Bomoi na Seko.” Ya solo. “Akoleka na
kosambisama te; asili kolongwa na kufa koingela na Bomoi.
Nazali Lisekwa mpe Bomoi,” Yesu nde alobaki bongo. “Ye oyo
akondimela Ngai, ata akufi, akozonga na bomoi. Mpe moto
nyonso oyo azali na bomoi mpe andimeli Ngai akokufa ata moke
te.” Lazalo, akufi? “Alali mpongi.”

214 “Bdbanga te, mwana mwasi yango akufi te, kasi alali
mpongi.” Basekaki Ye na lityo. Boye te? Oh! la la! Bomoni,
basantu bakufaka te.

215 Kokabwana na Nzambe ezali liwa, liwa ya Seko. Mpe moto
yango, nkombo na ye “Liwa,” boye, b6zala mosika na ye.
Azali nini? Systéme oyo ebongisami, ya bibongiseli; lingomba ya
liboso, ya yambo mpenza, ekdmaki ebongiseli ntango ezuaki li—
lisosoli ya Constantin, na Likita ya Nicée.

216 Tolobelaki basi yango, lobi na mpokwa, mpe totalisaki ete
Eva, mwasi na libala ya liboso, liboso mobali na ye akende
epai na ye, asilaki kokweya, na kosangaka kondima Liloba na
Nzambe, na Edene. Mwasi na libala ya molimo oyo abotamaki
na Klisto Mokolo ya Pantekote, liboso Ye &kende epai ya
mwasi yango, likambo nini esalemaki? Akweaki, na Roma. Nini?
Atikakinguya na ye ya Liloba, mpo na kozua biyambweli. Amen.
Oh! la la!

217 Na—na—nayoki bopunjwami kokitela ngai lisusu, iyo, misie,
ntango nakanisi ete ezali...Nakani kosala lokola moto ya
liboma te. Nakani yango te. Kasi na...Boyebaka te oyo yango
esalaka ngai. Ekokisi mikolo minei sikawa, oyo nazali na
kati ya likambo yango. Kaka. . .mpe nasengeli koloba likambo
moko, téloba, mpo namiyoka lisusu lokola moto. Boyebi oyo
nalingi koloba. Iyo. Malamu. Soki nabandi koloba ndenge wana,
okomona bimononeli ebandi koya na bipai nyonso. Ya solo.
Bomoni, yango nde ntina oyo nalobaka makambo mosusu mpo
ézongisa ngai, mpo éningisa ngai mpe nazonga lisusu. Bomoni?

218 Bosila komona ngai ntango nasalaka molongo ya kosésola
makanisi? Nakoloba likambo moko oyo ekosekisa bato; na nsima
nakoloba likambo moko oyo ekolelisa bato; na nsima nakoloba
likambo moko oyo ekopesa bango nkanda. Nazalaka na likambo
moko oyo nalandelaka. Bongo nakoloba likambo moko mpo
na kotala ndenge ekosala, na nsima natalaka lolenge ya pole
oyo ezali likol6 na bango, likambo oyo ékosalema. Na bongo
nakoyeba esika yango ezali, mpe nakoyeba soki Ezali kobenga
to te. Soki te. . . Soki oyo afandi wana azali mondimi ya solosolo,
malamu. Obengi bango, na nsima, olobi: “Yo, Songolo-pakala.”
Bomoni.

219 Ntango okémi wana mpe Molimo abandi kopakola, obandi
komona kopelapela wana, kouta bipai na bipai, bomoni, ndenge
wana, bipai na bipai, bipai na bipai na esika yango. Boye,

yango wana nalobaka makambo mosusu, mpo ézongisa ngai
mwa moke, mpo nabanda lisusu, bomoni.

220 Banda mokolo ya Lomingo eleki, nazali kofanda kaka na
biré moko, kaka kobondela, esili, mpe na nsé ya epakweli. Mpe
nayebi ete Oyo ezali solo. Soki ondimaka Nzambe, nayebi ete
bondimaka, bino botala malamu na nsuka ya mpéso. Ah-ha.
Bomoni? Bomoni? Malamu. Bomoni?

221 Sikawa, liwa elingi koloba bokabwani ya Seko n4 Nzambe.
Mpe bébosana te ete basantu bakufaka te.

222 Bomikanisela, mwasi na ye ya libala, apesamaki mpunda
ya langi lokola mpondu, li...nalingi koloba, mobuti-mpunda
oyo, apesamaki mpunda ya langi lokola mpondu, mpo—mpo
dtambola na yango. Apesamaki mpunda ya—ya langi lokola
mpondu mpo dtambola na yango. Mpe amatakilikolé na mpunda
oyo, ya langi lokola mpondu, ya liwa. Sikawa toyebi oyo yango
ezalaki. Toyebi oyo lingomba wana ezalaki.

223 Mpe bébosana te, lobi na mpokwa, azalaki kaka “mwasi ya
ndumba te,” azalaki mpe “mama ya bana basi ya pité.”

22¢ Mpe tomonaki ete eloko oyo esalaki ete dzala mwasi ya
ndumba, azalaki, mwasi oyo azali mwasi ya ndenge wana.
Nazali. . .Ezali liloba moko makasi, koloba yango na kati bato
ya ndenge na ndenge basangani. Kasi Biblia nde elobi bongo,
bomoni. Boye, na bongo tososoli ete ezali—ezali mwasi oyo
atosaka ndai na ye ya libala te. Mpe, bomoni, asengeli kozala, ye
moko alobaka, amibengaka “Mwasi Mokonzi ya Likol6.” (Wana
elingi koloba Mwasi na libala ya Nzambe. Nzambe azali Klisto.)
Mpe tomonaki ete azali kosala pité, mpe azali kosala ete bakonzi
ya mokili basala pité, na bato na bozui nyonso, mpe bato minene.
Mokili mobimba bazalaki kolanda ye. Bomoni?

225 Nsima na yango tomonaki ete abotaki bana basi, bango mpe
bazalaki basi ya pité. Mwasi ya ndumba azali kaka lokola mwasi
ya pité, ndenge moko; mwasi ya pité asalaka pité, mabe, bikébo.
Basalaki nini? Basalaki ebongiseli, bazuaki systéme, bakémaki
koteya ba-systeme oyo esalemi na bato, ba-Pantekotiste na
mangomba nyonso!

226 Sikawa, boétia lisosoli na—na bino na libenga te, bino
ba-Pantekotiste. Botika nayebisa bino likambo moko. Tétala
likambo yango na miso mpenza. Ntango eleki mingi na mobembo
oyo, tokoki lisusu kotia mai na monoko te. Bétala malamu.

227 Tozali kobika na Eleko ya Lingomba ya Laodikia. Mpe
yango ezali eleko ya lingomba ya nsoni koleka bileko mosusu
nyonso, méto te mpio te, ezali mpe eleko bobele moko oyo Yesu
azali na libanda, kolukidka kozonga na kati. Mpe nsango ya
ba-Pantekotiste ezali koteyama, koloba: “Nazali mozui!” Oh,
ozalaki liboso mobola. Sikawa okémi mpenza na bozui, bomoni.
“Nazali na bosenga ya eloko moko te!” Mpe—mpe, oh, ndenge
ozalaki!

228 Alobaki: “Ozali bolumbu, moto na mawa, mokufi miso,
mobola, moto na bolozi, kasi oyebi yango ata moke te.”

229 Sikawa, soki moto moko azali bolumbu, kuna na balabala,
mpe ayebaki yango, ee, akomeka komisunga. Kasi soki a—soki
ayebi yango te, mpe okoki kondimisa ye te, na ntango wana
azali mpenza na mikakatano. Nzambe dyokela ye mawa. Ya solo.
Boétala. Oh! la la!

230 Sikawa, bébosana te, motemeli-na-Klisto yango, ye moko,
azali moto; mwasi na ye ya libala, elingi koloba lingomba na ye,
“apesamaki ntango mpo adbongola motema, mpe asalaki yango
te,” na eleko ya lingomba oyo ya Twatila. Bobosani yango te?
Bokoki...?

231 Ee, t6zonga nsima mwa moke. Ekotungisa biso te, kozonga
nsima mwa moke. Tézonga nsima mwa moke, na mokapo ya
2. Tokotanga yango kaka, mokapo ya 2 ya...sikawa, Twatila.
Sikawa bdtala yango malamu, mpenza na lombango sikawa. Oh!
la la! tokémi pene na ntango ya kosilisa, kasi tobandi naino te.
Kasi, botala, Twatila. Sikawa, ebandi na molongo ya 18 ya—ya
mokapo ya 2.

...komela mwanje (elingi koloba motindami) na
lingomba na Twatila ete; Mwana na Njambe, oyo azali
na miso lokola méto. . .mpe makolo na ye lokola motdko
mongengisami, alobi boye ete;

Nayebi misala na yo, na bolingo na yo, na lisungi na
yo, na kondima na yo, . . .mpiko na yo, na misala; nayebi
mpe ete ozali na yango mingi koleka . . . misala na yo na
nsuka mileki misala na yo na liboso.

Kasinajali na yo likambo oyo ete opesi njela na mwasi
yango Yejabele, . . .

232 Yango mpenza. Boyebi ye, na Biblia. Azalaki mwasi ya
Akaba. Mpe mwasi yango ye oyo, lingomba, Yezabele, mwasi ya
mosakoli ya lokuta, oyo asengeli kozala mosakoli ya solosolo ya
Nzambe, péapa; ya solo, mosakoli ya solosolo nd mwasi na ye,
Yezabele. Sikawa, Akaba asengelaki kozala Moyuda ya solosolo,
kasi azalaki moto ya mayele mabe, boyebi yango, mpo mwasi
na ye azalaki komema ye ndenge nyonso ye alingaki. Tomoni ete
Yezabele azuaka mbongo na ye mpe amemaka baoyo mpe lolenge
bango mpe balingi.
...oyo akolobaka ete ye mosakoli, (bososoli?), mpe
ajali kolakisa mpe. . .kozimbisa baombo na ngai
(bomoni, malakisi ya Yezabele yango epanzanaki na

ekélo mobimba) ete bdsala pité mpe. . .bdlia mbeka na
bikeko.

...napesaki ye ntango ete dbongola motema
(bomoni?) na pité na ye; nde ajalaki ma mposa na
kobongola motema te.

233 Bétala molongo oyo elandi.

.. .nakobwaka ye na mbeto (elingi koloba ewélo), mpe
baoyo basali na ye ekobo, kati na minyoko monene,. . .
(Baoyo bakoleka na Monyoko monene. Lingomba te,
sikawa.). . .soki bakobongola mitema na misala na
bango te.

234 Sikawa bdkeba, awa.

.. .nakoboma bana na ye (bana na ye ya ndumba) na
liwa (liwa ya molimo);. . .

235 Bondimi yango? Ezali Liloba. “Nakoboma bango na liwa.”
Mpe soki babomami, bakabwani Seko. Malamu. Bébosana te,
Apesaki ye ntango mpo dbongola motema.

236 Eleko ya Twatila ezalaki eleko ya molili. Mobuti-mpunda
ya moindo azalaki kotambola na ntango yango, ntango bato
basengelaki kofuta mbongo mpo na misa mpe milulu nyonso,
mpo na mabondeli, mpe—mpe ba-neuvaine, mpe bongo na
bongo. Sikawa bomoni mpunda na ye ya moindo, na nsima,
nsima na ye koboya kobongola motema na Twatila, (nini?) azuaki
mpunda mosusu, atikaki mpunda ya moindo mpe amataki na oyo
ya langi lokola mpondu, liwa, mpo na lotomo na ye ya nsuka.

237 Sikawa, ntango mosusu nakosukuma mwa moke moto moko
na moko awa. Koboya Nzambe, koboya mbéla ya Nzambe, na
ntango moko okosala yango mbala ya nsuka. Mpe, kaka ndenge
lingomba yango esalaki, esili. Motema molai ya Nzambe ekokoba
kobunda ntango nyonso na moto te. Bomoni?

238 Ntango aboyaki Yango, ntango aboyaki koyamba Yango, na
bongo abongwanaki, mpe akendeki. . . Sikawa azali na nkombo
moko, nkombo na ye “Liwa,” bokabwani. Nzambe alobaki:
“Nakozua ata bana na ye, ba-Protestant, mpe Nakoboma moko
na moko na bango na bokabwani ya Seko.” Yango mpenza, Eleko
ya Twatila, eleko ya molili. Mpunda na ye ya moindo ebaluki
sikawa na liwa, mpo na lotomo na ye ya nsuka.

239 Bozali komona ndenge bileko ya lingomba ezali na boyokani
na Bilembo? Ebongi mpenza be. Mpe toyebi ete Ezali ya
solo. Molimo Mosanto asalaka libunga moko te. Apesaki biso
kotatolama moko ya nkembo, mbala eleki, ntango tosilisaki
bileko ya lingomba, boyebi.

240 Bomoni bolingo mpe motema molai ya Nzambe! Liboso
Akatela ye etimbu, Apesaki ye ntango mpo dbongola motema.
Mpe nazali koloba oyo na Nkombo na Nkolo ete: Apesi mpe
lingomba Protestant ntango, kasi akosala yango te. Nsango oyo
esili koningisa bisika nyonso, kasi akosala yango te. Akozala na
biyambweli mpe bindimeli na ye moko, ata bolimboleli ye Yango
ndenge nini.

241 Ndenge nalobaki kuna na Chicago, mokolo mosusu wana,
liboso na batei mingi koleka bato oyo bafandi awa! Babengisaki

ngai kuna, bazalaki koluka kokweisa ngai, mpo na Malakisi,
momboto na nyoka mpe makambo mosusu nyonso oyo. Nalobaki:
“Moto moko azua Biblia na ye, mpe aya kotelema awa na
mopanzi na ngai, kasi.” Mpe moto moko te afungolaki monoko.

242 Tommy Hicks alobaki: “Na—natikalad koyéka Yango ndenge
wana te liboso, Ndeko Branham. Nazali na mposa ya ba-bande
yango nkama misato. Nakotinda yango epai ya batei na ngai
nyonso.”

243 Bazalaki pene na ntuku mitano, to ntuku nsambo na mitano,
alobaki: “Nazoya kuna mpo na kobatisama lisusu.” Bayaki?
Ata moko na bango te. Mpo na nini? Apesi bango ntango mpo
béabongola mitema! Mpe Akobwaka bana na yo na liwa, liwa ya
molimo.

244 Tokolobela yango lobi na mpokwa, soki Nkolo alingi, to
mokolo ya mpéso na mpokwa, tokolobela Malozi oyo ekosopana.
Bino bétala malamu oyo ekosalema kuna.

245 Ndenge Asalaki mpo na Ezipito, Apesaki Ezipito ntango
na kobongola motema. Mpe bolozi oyo ya nsuka ezalaki nini?
Ezalaki liwa.

246 Yango nde bolozi ya nsuka oyo ebeti lingomba Pantekotiste:
liwa ya molimo. Asili kokufa. Nalobi yango na Nkombo ya
Nkolo. Asili kokufa na molimo. Apesaki ye ntango ya kobongola
motema, kasi aboyi Yango. Sikawa asili kokufa. Akotikaldka
kosekwa lisusu te.

247 Mpe bato oyo bazali kuna, oyo bazali koluka kokotisa
ba-Episikopo, basiangdé, na nyonso wana, mpe oyo bazali
kobenga bango “Tata Mosantu Songolo-pakala.” Ee, basengelaki
komiyoka nsoni. Bato bakufi miso mpenza! Yesu alobaki yango,
boye te? Ntango mongondo oyo aldlaki mpongi ayaki kosomba
Mafuta, azuaki Yango te!

248 Bato nyonso, boyokaka bato koloba: “Nazali na Molimo
Mosanto. Nalobaki minoko na sika.” Kasi balingaka koya na
losambo lokola oyo te. “Oh, oyebi, nandimi te ete nalingi kokende
na esika ya ndenge wana.” Na nsima 6loba ete ozali na Molimo
Mosanto?

249 Kasi olingi banzela na yo ya komikumisa. Olingi kotikala na
Babilone mpe kokéba kosepela na mapamboli ya Lola. Osengeli
kopona. Okoki kotikala kuna na mokili te, mpe kosalela Nzambe
na mbala moko. Yesu alobaki ete okoki kosalela Nzambe na
Mamona te. Boye, soki olingi kotalela. . .

250 Soki obikisami mpenza, okosepela na mayangani oyo
Molimo Mosanto ezali komitatola Yango moko mpe kotalisdka
ete Liloba na Nzambe ezali bongo.

251 Moto moko alobaki: “Bato basalaka makelele mingi.
Epesaka ngai motema likolé-likolé.” Okozala motema likolé-
likolé, soki okei na Lola. Békanisa naino: ntango bango nyonso

bakozala kuna, ekozala ndenge nini? Oh! la la! Ndenge Nkolo
alingaka mpenza ko. . .

252 Azali na motema molai, ndenge Azalaki na mikolo ya Noa.
Asalaki makasi mpenza. Azalaki na motema molai, na mibu
mokama na ntuku mibale, mpo na komema bango babongola
mitema. Balingaki kosala yango te.

253 Na mikolo ya Ezipito, Atindaki malézi mpe nyonso mosusu.
Balingaki kosala yango te.

Atindaki Yoane. Balingaki kozonga te.

25¢ Atindaki Yesu, mpo na kokufa, mpo na kobikisa etonga
mobimba oyo balingaki koyoka Liloba.

25 Sikawa, na mikolo ya nsuka, Alakaki lisusu ete Akotinda
Nsango moko kobenha Ye kobima, mpe kozongisa Kondima
ya ebandeli na Yango, na Liloba. Kasi bakoyamba Yango te.
Batingami mpenza, na biyambweli mpe bindimeli na bango, na
lolenge ete balingi na bango Yango te. Oh, bakanisaka ete soki
bazali na. . .soki Mwanje moko akiti na mokili; kasi Nzambe
asalaka bongo te.

256 Azuaka moto moko ya boyinga nd mayele te, eloko oyo ayebi
ABC na ye te to—to soko nini. Boye, Azuaka nde bato ya lolenge
wana, mpo Akoki kozua eloko ya mpamba mpe kosala na nzela
na yango. Na ntango nyonso oyo moto akanisaka ete azali moto
monene, na bongo bakoki kosala na ye eloko moko te. Asalaka
ntango nyonso bongo. Osengeli kokéma moto mpamba, mpo na
kokéma moto moko elongo na Nzambe. Oh! la la!

257 Bétala, naino: “Apesaki ye ntango mpo dbongola motema,
kasi abongolaki motema te.”

258 Asali yango lisusu; alingi na ye kosala yango te. Koboya na
ye, nzela, esalaka ete 4, to, koboya na ye efungolaka mpenza
nzela mpo Satana dkota kati na ye mpe alata nzoto. Ya solo.
Alati nzoto ye moko kati na ye, mpo aboyaki Liloba. Mpe yango
mpenza nde lingomba Protestant ékémi: mwasi ya ndumba, ezali
mpo azali koboya Solo oyo etatolami, ya Liloba na Nzambe, mpe
ezali kopesa na zabolo nzela ya kokota mpe kolata nzoto. Mpe
akosala elilingi ya nyama, na ntango bakosangisa bango elongo,
kuna sikawa, mpe ezali kosalema mpenza ndenge Alobaki. Ya
solo. Amen.

259 Soki nazalaki na mayele ya kelasi, nakokaki kotalisa Yango.
Natanga te. Nazali kaka kotalela Molimo Mosanto mpo Amonisa
bino Yango. Mpe Akosala yango, epai na baoyo...Ya solo.
Akosala yango. Iyo. Bétala.

260 Botala ndenge asalaki awa. Aboyaki Nsango ya Nzambe
mpo na ye abongola motema. Abandaki lokola motemeli-na-
Klisto, mpe yango nde oyo ye azalaki. Akémaki mosakoli ya
lokuta, molimo mabe oyo elati nzoto, mpe, ntango asalaki bongo,
na malakisi na ye ya lokuta. Na bongo, kati na nyonso wana,



ELEMBO YA MINEI 37

Nzambe apesaki ye ntango mpo dbongola motema, azalaki
koluka kobenda ye.

261 Bomoni motema molai yango? Bolingo ya kitoko mingi!
Bolingo moko te ekokani na yango! Bétala baoyo, ata baoyo
babwakelaki Ye nséi na elongi nd nyonso wana, Alimbisaki
bango. Oyo wana nde Nzambe, bomoni. Te. . .

262 Azali koboya Nsango ya Nzambe! Bétala, bayebisaki ye ete
adbongola motema, ete 4zonga epai akweyaki.

263 Mpe uta wapi nde ye akweyaki? Na Liloba. Ya solo. Uta
wapi Eva akweaki? [Losambo balobi: “Na Liloba.”—Mok.]
Liloba! Dénomination ekweyaki uta wapi? [“Na Liloba.”] Yango
mpenza. Bomoni? Nzela mosusu ezali te. Mbala nyonso mpenza,
ezongaka mbala moko na Liloba, mbala moko na Liloba.
Bomoni? Mpe bakotaka na systéme moko oyo ekimisaka bango
mosika na Liloba, ekimisaka bango mosika na Liloba, na esika
ete baya na Liloba. Bétala.

264 Bétala, apesamaki ntango mpo dbongola motema, 4zonga.
Kobongola motema elingi koloba “kozonga, kobaluka, kosala
volte-face.” Kobongola motema, “kozonga.” Mpe apesamaki
ntango mpo na kozonga epai oyo. . .

265 Sikawa boébosana te, azalaki Lingomba ya ebandeli, ya
Pantekote, oyo Molimo Mosanto esopamaki likol6 na ye, na
Mokolo ya Pantekote. Bayekoli ya Biblia boni bayebi yango? Ya
solo mpenza, azalaki yango. Bomoni epai autelaki? Akweyaki
longwa na Liloba, mpe ayambaki biyambweli. Atalelaka...Na
esika ya Molimo Mosanto, alingaki moto moko ya mosantu,
“Docteur LL., na Ph., na Q.U.” na nsima akémisaki ye papa.
Bomoni? Ya solo mpenza. Kasi, ye, yango nde alingaki: moto
moko oyo akobondela na esika na ye. Moto moko...Afuti
ye kaka mbongo, mpe yango nde nyonso oyo asengeli kosala.
Bomoni?

266 Sikawa, ezali ndenge moko lelo. Na na ntango nyonso oyo
bazali na ebonga ya kofanda kuna, mpe batiaka mbongo mingi
na nsani ya mabonza, wana ekoki na yango. Bazali bandimi ya
lingomba yango. Koyebisa bango eloko mosusu te na ntina na
Yango; balingi koyeba yango te. Wana nde bana na ye ya basi.

267 Sikawa, akweyelaki wapi? Longwa na Liloba ya ebandeli,
ya bantoma, oyo ya bantoma na basakoli. Wana nde epai
akweyelaki. Wana nde epai ba-Protestant bakweyelaki.

268 Bobongola mitema! Bézonga! Bézonga nsima liboso ntango
éleka. Ntango eleki naino te. Moko na mikolo oyo, Mwana mpate
akotika esika na Ye, mpe na ntango wana nde nyonso ekosila.
Ndenge moko mpe, esengami na bana na ye ya basi sikawa, liboso
basambisama elongo na ye, ete “bazonga.”

269 Sikawa, Nsango ya nsuka oyo bakozua, ezali ntango
mosakoli yango, oyo nauti kolobela...Kutu, natangi babuku

mingi na ntina na Yango. Mpe nayebi ete bato malamu mpenza,
oyo bayebi kokanisa, oyo bazali na makanisi ya molimo,
bayebi ete Ezali koya. Bayebi yango. Bayebi ete Ezali koya,
bomoni. Bango. . . Kasi kokoso ezali ete, bazali kokéba koloba:
“Tosengeli na Yango. Ekosalema,” kasi ntango Ekoya, ekozala
na komikitisa mpenza, ntango mosusu bakozanga komona
Yango, kaka ndenge basalaki na mbala eleki. Ezali bongo. Bato
bakokoma na ntina na Yango, mpe nyonso wana, bakoloba: “Oh,
iyo, Esengeli kozala,” na bongo tika Yango etalisama liboso na
bango, mpe bakokéba na bango kokende liboso, bomoni. Boye,
basalaka ntango nyonso bongo.

270 Bétala sikawa, Liloba ya ebandeli. Bab6-. . .ba. . .Asengeli
naino kobongola motema, kozonga, esengami bongo mpe na
bana na ye ya basi. Bakotindama na makasi. . .bakosambisama,
mpe bakobwakama kaka na mbeto yango mpe bakobomama
elongo na ye. Basengi bango ete bazonga na Liloba ya ebandeli,
bazonga na Malakisi ya bantéma. Kasi, bakangami mpenza
na bindimeli na bango mpe nyonso wana, baboyi kobongola
mitema. Bazali kaka kotiola Yango.

271 Na bongo, bazali kosala nini? Sukasuka basali elilingi ya
nyama, nguya mosusu; bétala, mpe bazali kosala, epai ya Mwasi
na libala ya Mwana mpate, ndenge ye asalaki na Emoniseli 13:14.
Yango nde bazali kosala, bazali kaka konyokola, ndenge moko
mpenza. Mangomba bazali kotiola Mwasi na libala ya solo ya
Klisto, ndenge Roma asalaka. Ndenge moko mpenza. Iyo, misie.
Azali kosala epai ya—ya Mwasi na libala ya solosolo ya Mwana-
mpate kaka mpenza ndenge ye asalaki na Emoniseli 13:14.

272 Sikawa bétala. Tozali komona, na nzela na Liloba ya elaka
ya Nzambe ete Ako—Akoboma bana na ye, ba-denomination,
bana na ye ya basi, na liwa ya molimo. Sikawa, wana ezali
Emoniseli 2:22. Bébosana yango te. Koboma, ezali kotinda moto
na liwa. Mpe liwa ezali “bokabwani ya Seko na Bozali ya
Nzambe.” Békanisa naino, baninga. Békanisa naino. Bémeka
kotia motema na bindimeli moko te, oyo esalemi na bato. Nyonso
oyo ekeseni na Liloba, b6zala mosika na yango.

273 Sikawa bdtala malamu, bétala malamu awa na Biblia. Elobi
ete nkombo na ye ezalaki Lifelo, mpe. . . Nalingi koloba:

...nkombo na ye ezalaki Liwa, mpe ewélo ezalaki
kolanda ye.

214 Sikawa, ewélo elandaka ntango nyonso liwa, na mosuni. Soki
moto ya mosuni akufi, ewélo elandaka ye; elingi koloba nkunda,
hades, bomoni, oyo wana, na ndenge ya mosuni. Kasi na molimo,
ezalaka Libeke na Méto, bomoni, malamu, ezali bokabwani ya
Seko, epai wapi bazikisami.

275 Mpe—mpe Malaki 4 elobi: “Ekotikela bango ata matiti te, to
etape te, to eloko mosusu te.” Wana nde lolenge mokili ezali na
yango ya komipetola lisusu, mpo na Millénium. Bomoni?

276 Bomonaki ete mobuti-mpunda yango azali “ye” mobali? Mpe
“ye” mobali asimbaki na loboko “na ye”; “mobali,” mosakoli
ya lokuta. Kasi mwasi na libala na ye abengami lingomba,
“ye-mwasi,” Yezabele. Akaba; Yezabele. Ee, ebongi mpenza be.
Bomoni? Bomoni?

¢

217 Bana basi bazali mpe “ye-mwasi,” kasi batikald koyamba
bokambami na moto moko te; bazali ba-Protestant, mpo na
yango, kasi ata bongo, bazali basi ya ndumba na mibeko ya
malakisi na bango: dénomination, ba-systeme. Ezali mpenza. . .
Yango nde elobami.

278 Botala. Nyonso wana ekosuka wapi? Sikawa, totikali kaka
na miniti zomi na mibale to zomi na minei, nabanzi. Bétala
epai nyonso wana ekosuka. Ezali nini? Ezali kozonga mpenza na
ndenge esalemaki, mpe ebandaki na Likol6. Ekosuka na etumba
ya nsuka ya ntango.

219 Likambo ya liboso oyo esalemaki na Likold, ezali etumba.
Lusifele abenganamaki, mpe ayaki na mokili. Na nsima
abebisaki Edene; mpe kobanda wana azali kokoba kobebisa
yango. Sikawa, ebanda na etumba na Likolé, ekosuka na etumba
na mokili; mpe esengeli kosila na mokili, na nsuka ya ntango,
na etumba oyo babengi Harmaguédon. Sikawa, bato nyonso
bayebi yango. Etumba yango ebandaki na Likolo, ya bulee, na
bongo babenganaki ye. Mikaele n4 Banje na Ye balongaki ye mpe
babenganaki ye. Ntango basalaki bongo, akitaki mbala moko
na Edene, mpe na ntango yango nde etumba ebandaki awa na
mokili. Akutan-. ..

280 Nzambe asalaki ete bana na Ye nyonso balendisama na
Liloba na Ye. Kasi Eva atalisaki bolembu na ye, alobaki:
“Nabanzi ete olobi solo, ntango mosusu.” Mpe ebandaki wana.
Mpe ezali kokoba, kobanda wana. Nsima na yango Nzambe
akitaki, sikawa Asengeli...Ayaki mpo na kosikola baoyo
balingaki koya.

281 Ndenge nalobaki, Nzambe azali lokola motongi monene.
Atiaka bisalelo na Ye nyonso na mabelé, nsima na yango
Atongaka bandako na Ye. Sikawa, bébosana te, liboso mbuma
moko ya—ya momboto ézala na mabelé, liboso moi ékoka kobeta
mabelé, nzoto na yo ezalaki na mabelé, mpo ozali putulu ya
mabelé. Bomoni? Ozali yango. Nzambe azali Motongi.

282 Sikawa, na ndenge oyo Alingaki kosala, ezalaki kokita mpe
kozua (ndenge Asalaki mpo na Adama) mwa ndambo ya calcium,
potasse, na pole cosmos, mpe: “Wuu!” Alobi: “Mwana na Ngai
mosusu ye wana.” Bomoni? Na nsima, Akozua lisusu ndambo
mosusu, mpe: “Wuu!” “Mosusu ye wana.”

283 Kasi Eva asalaki nini? Abebisaki nzela yango. Mpe ye moto
amemaki yango, na nzela na koyebana nzoto, na bongo liwa
ebetaki.

28¢ Sikawa Nzambe azali kosala nini? Azali na mimboto ebele
mpenza kuna na nsé, oyo ebongisama liboso; motango moko
boye, oyo ebongisdma liboso. Na bongo, na nsuka ya ntango,
Akoloba te: “Eva, yaka kobota mwana mosusu.” Akosala
(“Wuu!”) kobenga, mpe ngai nakoyanola. Esili. Ezali bongo.
Likanisi yango ezali ndenge wana. Ntango moto oyo ya nsuka
akokoéta, yango ekokata likambo.

285 Sikawa, etumba yango ebandaki na Likolé. Ekosila na
mabelé, na lolenge ya Harmaguédon.

286 Sikawa tétala malamu mpo témona yango kofungwama.
Mpe ntango mosusu tokoki kofungola yango. Nkolo &sunga biso
sikawa mpo tésala yango sikawa. Bdotala malamu ndenge ezali
kofungwama.

287 Mobuti-mpunda ya kokamwa, bétala malamu ndenge azali
kosala sikawa; “atelemelaki,” aboyaki kobongola motema mpe
kozonga na Liloba ya Makila ya ebandeli. Liloba ekémaki
Makila mpe mosuni. Bomoni? Aboyaki kozonga na Yango. Azali
motemeli-na-Klisto! Mwasi na libala Liloba ya solo, atelem-. . .
ye atelemelaka Mwasi na Libala Liloba ya solo. Azuaka mwasi
na ye moko ya libala! Mpe atelemelaka Mwasi na libala oyo ya
solo. Mpe azuaka mwasi na ye moko ya libala, mpe amemaka
ye epai na ye moko, na lolenge ya kosambela oyo babengaka
bindimeli mpe biyambweli. Bomoni? Sikawa, soki amoni Mwasi
na libala mosantu, atelemelaka Ye. Kasi azali kosala mwasina ye
moko ya libala, abengami motemeli-na-Klisto, mpo na malakisi
ya motemeli-na-Klisto, oyo ekesani na Klisto. Bomoni ndenge
azali na mayele mabe? Sikawa, na esika ya kozala na bomoko
ya bolingo mpo na kokonza, kokumbamela na nsé ya Makila, ye
azali na dénomination. Na esika ya kozala na Liloba, ye azuaki
bindimeli, biyambweli, mpe bongo na bongo.

288 Ndakisa, ba-Protestant balobelaka “Endimeli ya Bantéma.”
Nalingi ete béluka liloba moko na yango na Biblia. Ntéma,
Endimeli ya Bantéma ezalaka te na Biblia.

289 Ndenge nalobaki awa, sikawa, kala mingi te, to esika moko
boye. Soki bantoma bazalaki na endimeli, ezali Misala 2:38.
Yango mpenza nde nyonso oyo ngai nayebi ete atikald kozala na
yango. Yango nde bazalaki koyebisa na bato nyonso ete basala.
Ntango akutanaki na moko na baoyo bazalaki lokola Baklisto,
alobaki: “Bozuaki Molimo Mosanto uta bondimaki?”

Balobaki: “Toyebi te soki ezalaka. ..”
Alobaki: “Bongo bobatisamaki ndenge nini?”

290 Sijkawa, kobatisama na Nkombo na Yesu, to na Nkombo na
Nkolo na biso Yesu Klisto, kutu, wana, wana ezali malamu, kasi
wna ezali nyonso te. Te, misie. Okoki kobatisama mbala ntuku
mitano ndenge wana, kasi ekosunga yo ata moke te, soki motema
yango ebongwani te, na nzela na Molimo Mosanto. Nyonso wana
esengeli kotambola elongo. Bétala, ezali—ezali Klisto!

291 Motemeli-na-Klisto azali koboya Malakisi ya Mwasi na
libala ya solo, mpe na boye azali kozua mwasi na ye moko ya
libala sikawa, mpe azali kotonga ye, likolé na bindimeli na ye
moko. Azali kozua mwasi na ye moko ya libala mpe kokémisa
ye dénomination! Azali kobota ba-dénomination misusu, ndenge
elobami na Makomi masantu oyo; azali kobota bana basi. Mpe
azali te ko...Akémi mpenza lokola mama na ye, ya mosuni,
ya mokili, ya denomination; kotelemeldka Mwasi na libala ya
molimo, Liloba.

292 Balobaka te ete basambelaka te. Soki osololi na moto ya
dénomination. “Na ntembe te, nasambelaka.” Ozali Moklisto?
“Nasambelaka!” Etali Yango na eloko ata moko te! Balobaka. . .
Ozali mondimi ya Lingom-. . . Ntango mosusu o—ozali mondimi
ya oyo babengaka lingomba, bomoni, mondimi ya lingomba. Oyo
wana ezali Lingomba te. Oyo wana ezali Mangomba te. Wana
ezali ba-club, epai bato basanganaka, mpe bato yango bazali
lokola “bandeke ya lolenge moko.”

293 Kasi Lingomba ezali bobele moko, mpe yango ezali Nzoto
ya Klisto oyo emonanaka te. Mpe bakétaka na Yango te.
Babotamaka kati na Yango.

29¢ Ndenge nalobaka ntango nyonso, ekokisi mibu ntuku mitano
na misato oyo nazali elongo na libota Branham, mpe nakotaki
kuna kokota te. Nabétama nde na kati na yango. Bomoni?

295 Sikawa bétala. Etalisami na elilingi moko malamu mpenza.
Na—nazali na. . .nakomaki Likomi yango awa, kasi na. . .tozali
na ntango ya kolobela yango te; elobeli Esau n4 Yakobo.

296 Sikawa, Esau azalaki mosambeli. Azalaki koloba te ete
azalaki mozangi kondima. Andimelaki Nzambe moko oyo
Yakobo andimelaki, Nzambe moko oyo papa na ye andimelaki.
Kasi azalaki mpenza moto ya mobulu, to, bélimbisa elobeli
yango, kaka. . . Azalaki mpenza na ntina te. A—azalaki, sikawa,
na oyo etali bomoto, azalaki mpenza mo—moto na bizaleli ya
bomoto koleka Yakobo. Kasi, bomoni, azalaki kokanisa te. ..
“Oh, makoki ya bokulutu yango nakosala na Yango nini?” Mpe
atekaki makoki na ye ya bokulutu epai ya Yakobo. Bomoni?

297 Kasi, Yakobo, azalaki na makambo ya minene te, lokola
Esau. Azalaki na libula te oyo ye azalaki na yango. Kasi eloko
bobele moko oyo Yakobo azalaki na mposa na yango, ezali
makoki ya bokulutu. Etalaki ye te ndenge nini asengelaki kozua
yango; alingaki kozua yango. Mpe Nzambe asepelaki na ye.

298 Na bongo, ezali ndenge moko lelo, mpo na moto ya mokili,
na makanisi ya mosuni, na molimo ya mokili. “Ee, ngai
nasambelaka na lingomba ya letd. Nasambelaka na lingomba
oyo. Nasambelaka na oyo wana.” Etali Yango ata na eloko moko
te, ata eloko te.

299 Botala malamu, asangisi bango sikawa likol6 na mpunda na
ye ya langi basangisa-sangisa. Azali kosangisa bango, likol6 na

mpunda na ye ya langi basangisa-sangisa, mpo azali na nguya
ya politiki.

300 Bondimi te ete azali na yango? Président oyo azui bokonzi
sikawa, azui yango ndenge nini? Esalemi ndenge nini? Ah-ha!
Toyaki awa mpo na kozua bonsomi ya kosambela; mpe bino ba-
démocrate oyo bozali koteka makoki na bino ya bokulutu na
politiki! Nazali te na. . .Parti Democrate ezali mabe te; ba-parti
nyonso mibale esili kopola. Nazali kolobela nde Boklisto. Kasi
boteki makoki na bino ya bokulutu, na lokasa ya ba-démocrate,
mpo na kotia eloko moko ya ndenge wana na bokonzi. Ns6ni na
bino!

301 Bozosésola te ete ekdlo oyo ekokani mpenza na Yisraele?
Yisraele basalaki nini? Ayaki na mboka mopaya, abenganaki
bafandi na yango, abomaki bango koboma, akotaki mpe
abotolaki mboka yango. Yango nde oyo biso tosalaki; epai ya
ba-Indien. Bango nde ba-Americain ya solo bobele moko, ezali
baninga na biso ba-Indien.

302 Na nsima, basalaki nini? Yisraele bazuaki mwa bato minene.
Na mbala moko...Bazuaki David, mpe bazuaki Salomo.
Bazuaki bato minene. Sukasuka bazuaki motomboki moko
kuna, Akaba, oyo abalaki Yezabele, mozangi kondima.

303 Ee, biso mpe tosali ndenge moko. Tozuaki Washington moko
na Lincoln moko, kasi bétala oyo tozui sikawa. Mpe likambo
mpenza ezali ete, abala Yezabele, akangdma na boloko ya mwasi
mpe akémi fanatiki na ye. Akoki kozala mobali ya malamu
mpenza, kasi ye mwasi nde akotambwisa makambo. Mpe bozali
komona yango sikawa, libota mobimba ebandi kokota.

304 Molimo Mosanto ayebisaki ngai nini, eleki pene na mibu
ntuku misato na mitano? Bino nyonso bato ya kala boyebi
yango, makambo nsambo oyo ekosalema liboso nsuka éya.
Mpe oyo ezali likambo ya nsuka, liboso na oyo ya nsuka,
oyo ekosalema. Nyonso mosusu ekokisami mpenza ndenge
elobamaki, na bitumba mpe makambo mosusu nyonso. Bomoni?
Sikawa akémi mpenza na maboko ya mwasi, ye moto akokonza
ekélo. Yezabele! Bomoni?

305 Kasi, bébosana te, na ntango ya Yezabele, moto moko
alobelaki bango mpenza polele. Bomoni?

306 Kosangana, likol6 na mpunda na bango ya langi ya
kosangisa. Mpe, bomoni, azali kosangisa yango esika moko,
esangani né bindimeli, nadénomination, na malakisi esalemi na
bato. Ezali bongo? Na ntembe te, langi ya kosangisa, langi ya
kosangisa ya mpunda ya mokili, ya langi lokola mpondu, oyo ya
liwa! Sikawa, ezali bongo. Balangi ya kosangisa ya lolenge ya
liwa mpe ya mokili, ya mpunda ya langi lokola mpondu, oh, la
la, ata Makila mosantu te ya Liloba!

307 Botala malamu. Uta na nséngé. . . “Bazali kosangisa bango
uta na nséngé minei ya mokili; azali kosangisa bango na

Harmaguédon,” Biblia elobi. Nazali komeka kokanisa Makomi
oyo nakomaki awa. Nakotanga yango te; kasi kaka epai yango
ekomami, mpo namona oyo yango ezali. “Azali kosangisa bango,
mpo na mokolo monene ya etumba ya Nkolo Nzambe.” B6tala
malamu. Sikawa, na oyo etali mpunda oyo ya malali, ya langi ya
kosangisa, ya mokili, ya langi lokola mpondu, békanisa naino;
boyebi, wana ezali eloko ya mabe. Sikawa boétala malamu epai
azali kosangisa bango, “uta na nséngé minei ya mokili.” Bazali
kosangana sikawa mpo na etumba. Etumba ya kosukisa likambo
ekosalema na “Harmaguédon,” ndenge Liloba elobi. Bomoni?

308 Likol6 na mpunda ya langi lokola mpondu, nd “Liwa,”
ekangi ye, to, nd nkombo ya “Liwa,” ekangi ye, motemeli-na-
Klisto! Béyoka. Motemeli-na-Klisto, denomination ya liboso
(moto moko te akoki koboya yango); na Yezabele na ye, mwasi
ya ndumba, epai na Liloba; n4 bana na ye ya basi, elongo na ye,
ba-Protestant; bazali kosangana sikawa na bomoko!

309 Boyokaki ba-Batiste koloba mokolo mosusu wana awa,
boyebi? Ah? “Oh, tokosangana na bango te, kasi toko—tokozala
malamu nad bango mpe kaka lokola boyokani ni bango.
Tokosengela kokota na lingomba na bango te, kasi...” Yango
mpenza. Yango mpenza, kaka ndenge Liloba elobi. Bomoni?
Bomoni? Mobange mwasi ya pite, mpo na kobanda, bomoni.

310 Sikawa, bango oyo awa, bazali kosangana elongo, koya
kosuka na etumba wana, na Harmaguédon, bamati likol6 na
mpunda ya langi ya kosangisa; n4 mpunda moko ya mpembe,
mpunda moko ya motane, mpunda moko ya moindo. Mpunda
misato oyo ekeseni: nguya ya politiki—ya politiki, nguya ya
molimo, ekonzami na nguya ya molimo mabe, elingi koloba
motemeli-na-Klisto. Kosangisa wana elongo, epesi eloko moko
ya puu, ezomonana lokola bokono, nde ye azali kotambola
likol6 na yango. Ya solo. Sikawa bétala. Bétala nyama oyo azali
kotambola likol6 na yango: mpunda oyo ya langi lokola mpondu,
ya langi ya mbwé, esangani nd moindo, motane mpe mpembe;
azali koya na etumba, kosangisaka bato na ye longwa na bikélo
nyonso ya mokili! Daniele alimbolaki ndoto yango, mpe amonaki
ebende oyo ezalaki kotobola makonzi nyonso, ya Roma, boye te?
Tala bango oyo awa bayei, bazali kosangana.

Sikawa bofanda kimia mpo na kosilisa, bézela miniti moke,
mpe boyoka na bokebi.

311 Bazali kosangana sikawa mpo na kosala yango, azali
komema bato na ye uta na nsonge minei ya mokili; kotambolédka
na mpunda ya langi misato esangani, ya langi lokola mpondu, ya
lokola putd. Kaka moto yango!

312 Sikawa, na Emoniseli 19, kaka ye nde azali komilengela
te, kasi Klisto mpe azali komilengela mpo na kokutana na ye.
Etumba yango ekozala ndéongo mpe makasi. Klisto, na Emoniseli
19. Klisto azali kosangisa baoyo ya Ye, longwa na nséngé minei

ya mokili te, mpo bakozala mwa litikd moke. Azali kosala
nini? Azali kosangisa bango longwa na nséngé minei ya Likol6.
Tokolobela “milimo na nsé ya etumbelo,” yango lobi na mpokwa,
mpe bokomona soki ezali bongo, to te. Nséngé minei ya Likolo;
likol6 na mpunda ya mpembe lokola neige!

313 Ye mpe azali na Nkombo, liwa te, kasi “Liloba na Nzambe,”
Bomoi. Amen. Ekomami na ebelo na Ye: “Liloba na Nzambe.”
Yango nde Bomoi bobele moko, mpo Nzambe azali liziba bobele
moko ya Bomoi na Seko. Zoe! Boye te?

314 Epaina Ye bakomi: “Bomoi,” kotambolaka likol6 na mpunda
ya mpembe; mpe awa, moto moko azali na nguya misato ya
kokesana esangisami, nkombo na ye “Liwa.” Azali kosangisa
bato na ye oyo bakangama na mokili; mpe Klisto azali kosangisa
baoyo ya Ye, basantu, oyo babotdmé na Likol6. Likolé na ye
bakomi “Liwa”; na Klisto bakomi “Bomoi.” likol6é na Ye.

315 Baoyo bazali elongo na Ye bazali mpe likolé na bampunda
ya mpembe, mpe babengami “Baponami liboso na kozalisama
ya mokili.” Amen! Mpe bazali sembo na Liloba. Amen!
Fiuu! Nasepeli na oyo wana. “Babengamad, baponamad, liboso
na kozalisama ya mokili.” Bazali mpe sembo na Liloba, na
koponama na bango, bango nyonso bapunjwamaki na vinyo
ya sika mpe ya Mafuta, bazali ntango nyonso kokende liboso,
mpo na kokutana na ye. Bayebi ete, kala mingi te, balNkake
ekobandisa likambo yango mpo na biso. Bomoni?

316 Bétala malamu. Asalaka ndenge nini? Boye, soki Azali
Liloba, mpe Nkombo na Ye ezali Liloba, na bongo Liloba
ezali Bomoi. Motemeli-na-Klisto; nyonso oyo ezali motemeli
“etemelaka,” na bongo, motemeli “atemelaka” Klisto, Liloba.
Boye, esengeli kozala endimeli, to denomination, oyo ezali
kotemela Liloba.

317 Ee, namoni te ndenge nini bokoki kozanga yango. Soki bo—
bososoli yango, ndenge nini bokoki kozanga yango? Nayebi te
ndenge nini bokosala.

318 Ya solo. Motemeli “atemelaka.” Ya solo, boye te? “Kolongola
na.” Yango nde ye azalaki. Azali kotambola na mpunda na ye oyo
esangana-sangana. Tomoni yango awa na Liloba na Nzambe.

319 Tomonaki yango kuna na bileko nsambo ya lingomba.
Awa Alobeli yango lisusu na Bilembo, kofungola mpe kotalisa
makambo oyo esalemaki, na kati ya bileko ya lingomba.

320 Motemeli “atelemelaka” Liloba. Bomoni mpo na nini,
bindimeli, mpo na nini totelemelaka makasi bindimeli n4 ba-
dénomination? Mpo etelemelaka Liloba. Bomoni?

321 Awa tozali komona Bomoi na liwa kokéma na etumba ya
nsuka. Mpunda ya mpembe, ya Bomoi ya solo; mpunda ya
langi lokola mpondu, ya bindimeli ya kosangana. Bazali komona
likambo yango kokéma na—na etumba ya solosolo.

322 Sikawa nalingi koloba likambo moko awa. Ntango mosusu
bokondima yango te. Kasi nayekolaki yango, mpo ndndimisama
mpenza. Langi ya ebandeli ezali kaka moko, ezali mpembe. Bato
boni bayebi yango? Langi ya ebandeli ezali kaka moko. Nyonso
mosusu, esangisama.

323 Klisto azali likolé na Liloba oyo esangisami te, ya mpembe
mpenza, longwa ebandeli. Amen! Amen! Baldngi nyonso
elingaki kozala mpembe, soki binama ya chimie moko boye
ésangandkd na yango te. Amen! Nkembo! Mangomba nyonso
elingaki kotelema likol6 na Malakisi ya bantéma ya Liloba na
Nzambe, mpe Nzambe alingaki kotatola Yango, soki asangisaka
bindimeli to ba-dénomination kati na Yango te. Yango mpenza.

Oh, Ndeko Evans, namiyoki malamu sikawa! Iyo, misie. Iyo,
misie.
32¢ Langi ya ebandeli kaka moko, ezali mpembe. E—esangana
ata moke te na ba-dénomination to bindimeli. Te, misie.

325 Mpe, bémikanisela, basantu na Ye balati nzambala ya
mpembe, oyo basangisi na ba-denomination n4 bindimeli te.
Sikawa tomoni ete bindimeli ya ba-dénomination nde epesaka
langi oyo ya kosangana. Kasi oyo ezali langi ya ebandeli, oyo Ye
azali kotambola na yango. Bato na Ye nde balati bilamba ya langi
ya ebandeli. Bazindisamaki na kati ya Makila oyo esukoli elamba
yango, mpe ezongisi yango kuna mosika. Bomoni? Ezali bongo.

Baoyo basangisisangisi, bakémi puu mpe bazali kokende na
liwa.

326 Ezali kobebisa, libebi, kosangisa baldngi na langi ya
mpembe; bobebisi langi ya ebandeli. Boye te? Soki langi ya
ebandeli, 1angi kaka moko, ezali mpembe, mpe osangisi yango
na eloko mosusu, obebisi ntina na yango ya solosolo. Amen. Boye
te?

327 Mpe, ntango, soki Azali mpunda ya mpembe, mpe Azali
Liloba; na bongo, kosangisa Yango na eloko mosusu, ata
endimeli nini, kobakisa liloba moko mpamba na Yango, to
kolongola na Yango Liloba moko mpamba, ezali kobebisa
likambo yango mobimba. Oh, la la! Batela ngai elongo n4 Liloba,
Nkolo!

328 Solo nd libunga! Oh, la la! Ata ezali malamu ndenge nini. . .
Solo na libunga ekoki kosangana te. Ekoki kosangana te. To ezali
YANGO ELOBI NKOLO, to ezali lokuta. Ata sdng6 mosantu nini
alobi yango, Santu Bonifere, to—to moyangeli ya episikopo ya
Canterbury; nayebi te moto oyo alobaki yango. Soki ekeseni na
Liloba, ezali libebi. Ekosangana te. Okoloba: “Ee, mobali yango
asali...” Ata asali nini, ata azali mosantu ndenge nini, to eloko
nini, ndenge wana. Oyo nde Solo bobele moko oyo tozali na
yango. Lingomba moko te, endimeli moko te, ezali na Solo te,
soki ezali libanda na Oyo.

329 Boélakisa ngai moko mpamba, oyo ezali na Yango. Nalingi
béyebisa ngai. Ngai nakofungola lokasa moko na Biblia, mpe
nakolakisa bino likambo moko. Bomoni? Bétangela ngai moko
mpamba. Bokoloba: “Pantekotiste.” Oh, la la! Nauti kokanga
likanisi yango, kouta na moto moko kuna. Yango nde ntina oyo
nalobi bongo. Malamu natika yango kimia, sika-sikawa, mpo
namoni ete ebandi kosala mpasi na esika wana mpenza. Nazalaki
te—nazalaki na mposa ya kozokisa yo te, kasi na—nalingaki kaka
oyeba ete nayebi eloko oyo ozalaki kokanisa. Bomoni?

330 Baoyo esangisamaki, ebongolamaki (motelemeli) na liwa.
Ekoémaka na langi ya liwa, na ntango osangisi lolenge nyonso
ya eloko nyonso né oyo ya ebandeli.

331 Ezali ndenge Klisto alobaki na ntina na momboto ya sinapi.
Ata ezali momboto ya moke koleka mimboto nyonso, kasi
esangisamaka na eloko mosusu te. Sinapi esangisamaka te. Azali
sinapi ya solosolo. Na bongo, soki ozali kaka na kondima ya
moke boye, kangdma na yango.

332 Bétala. Bomoi ezalaki kolanda mobuti-mpunda na mpunda
ya mpembe, Oyo azalaki Liloba, Bomoi, etatolamaki na basantu
na Ye oyo basekwaki, oyo bazalaki elongo na Ye. Sikawa etumba
yango ekosalema ndenge nini?

333 Yesu alobaki: “Ye oyo akondimela Ngai, ata akufi, akozala na
bomoi.” Alobaki: “Soki ondimeli Ngai, ata o—okufi, okozala na
bomoi. Mpe moto nyonso oyo azali na bomoi mpe andimeli Ngai
akokufa te.” Lisusu, Alobaki: “Ye oyo andimeli Ngai. . . Akopesa
ye Bomoi na Seko, Akosekwisa ye na mikolo ya nsuka.” Yango
nde Likomi na Ye oyo elakamaki.

33¢ Tala Satana azali koya, nd nséngé nyonso minei ya mokili, na
ba-Protestant na ye, nd ba—ba-Katoliko na ye mpe bango nyonso
elongo, kotambolaka semba kino na Etumba ya Harmaguédon.
Malamu.

335 Mpe tala Yesu azali koya, kokita longwa na Likold, na
basantu oyo basekwi, Liloba oyo etatolami.

336 Nalobaki, soki Nzambe alobi, to atindi yo, Azali...A—
Akotatola oyo olobi. Bomoni? Bétala, soki ozali ntéma ya Lola,
Lola mobimba ezali nsima na yo. Mpe Lola esalemi na Liloba.
Ah-ha.

337 Bétala, sikawa, Ayei na basantu oyo basekwi, kotatolaka ete
Liloba na Ye ezali solo.

338 Boye, Satana ayebi, na ntango yango ete libulu mozindo
ebelemi mpo na ye. Bomoni? Oh, la la! Wana liwa ezalaki
kotambola nd mpunda ya langi lokola mpondu, bindimeli ya
kosangisa n4 ba-dénomination, mpe ezalaki kolanda ye, oh, la la,
kino na bokabwani ya Seko n4 Nzambe. Kuna nde epai amemaki
bango, na bokabwani ya Seko.

Klisto amemaki Lingomba na Ye mbala moko kino na
Nkembo, na lisekwa.

339 Bogtala molongo ya 8 sikawa, mpenza. . .eteni ya nsuka ya
molongo ya 8, wana tozali kosilisa, bomoni.

.. .nguya epesamelaki bango. . .

340 “Bango” ezali banani? Bomoni? Malamu. Motemeli-na-
Klisto, nkombo na ye “Liwa.” “Ewélo ezalaki kolanda ye.”
Bétala malamu mwango na ye ya makambo minei.

341 Motemeli-na-Klisto, mpunda ya mpembe; azali koboma na
molimo, lokola azali motemeli-na-Klisto; koboma ya molimo.

342 Motango ya mibale, mpunda ya motane; akémi koboma
na mopanga; na nguya ya politiki, ntango lingomba na leta
esanganaki.

343 Mpunda ya moindo; milimo, ntango akémaki kokabola
malakisi na ye, mpe azalaki kosala yango na pité na ye.
Mpe akémaki kopima bilei na bango, na nzela na. . .akémaki
kotekela bango. . .bilei oyo bazalaki kopesa bango, likol6 na
emekeli kilg, n4 ba-denali, mpe nyonso wana.

344 Ya minei, mpunda ya langi lokola mpondu; bokabwani ya
Seko na Nzambe. Lisusu, minei, bomoni. Oh, la la!

Nzambe akumisama!

345 Sikawa, ya nsuka, awa, mpo na kosilisa. Mpo na baoyo. . .
Bozali na...Nalekisi ntango mingi, kasi bokoki kopesa ngai
lisusu miniti pene na zomi? [Losambo balobi: “Amen.”—Mok.]
Bato mingi mpenza babengaki ngai lelo, na ntina na—na ntina
na oyo nalobaki awa.

346 Bofanatiki mingi ebandaki awa, na ntina na Eliya, na lolenge
ete ek6mi mpenza. . .Ba—bazali kobundisa yango makasi. Mpe
bokoki. . .Ee, bétika. . . Nzambe dsunga ngai mpo nasunga bino
mpo bémoéna oyo ngai nazali kotala. Bolingi yango? Témeka
kaka, bomoni.

347 Sikawa bétala, mpo na kosilisa, mpo na baoyo bandimaka
te ete motindami ya nsuka na eleko ya lingomba ezali Eliya
mosakoli, moto oyo azali na epakweli ya molongo wana.

348 Nsima na liwa...Bétala malamu. Nsima na liwa, ya eleko
ya lingomba ya nsuka oyo...Sikawa, bétala likambo oyo
esalemaki, bomoni. Nsima na liwa, bibembe na bango ekoliama
na banyama ya yauli. Boyebi yango. Sikawa, ezali ya solo. Lokola
oyo ya bango, etalisamaki na elilingi ya Yezabele.

349 Sikawa bézua Emoniseli 2:18 mpe 20. Nabanzi ete touti
kotanga yango, kala mingi te. Boye te? Iyo, nabanzi ete touti
kotanga yango. Nakomaki yango awa, mpo na. . .Iyo. Ntango
bomoto ekobeba mpenza, nde oyo yango ezalaki. Bomoni
ndenge ezalaki, ndenge Yezabele akotaki. Sikawa, Yezabele
ezali mangomba, lingomba oyo ya mikolo oyo; Mwasi na libala

te, sikawa. Yezabele, na Kondimana na Kala, azali elilingi ya
lingomba lelo, kokokana na Liloba na Nzambe, na Emoniseli
2:18,20.

...opest mnzela ma mwast yango Yezabele, oyo
akolobaka ete ye mosakoli, . . .

350 Bomoni? Boye te? Sikawa, etalisami na ndenge ya malamu be
na Yezabele. Sikawa, ya liboso. . .

351 Tokoki kopesa bino Likomi nsima na Likomi, bomoni, mpo
na kotalisa ete eleko ya nsuka ezali Nsango ya lisakoli mpo na
Lingomba, kobengdkd bango bazonga na Liloba ya ebandeli.
Sikawa boétala. Ezali bongo? Malaki 4 nde elobi bongo, néa biteni
mosusu, Emoniseli 10:7, mpe bongo na bongo. Bomoni? Yesu
Ye moko alobaki yango liboso, bongo, bongo, bongo. “Ndenge
ezalaki na mikolo ya Lota,” mpe bongo na bongo ndenge wana,
mpe ekobaki bongo. Ezali kaka kokéba kotalisama.

352 Yezabele azali elilingi ya lingomba ya mikolo oyo, mpamba
te ba-Katoliko n4 ba-Protestant basangani sikawa. Makoki ya—
ya kokima yango ezali te. Bango mibale bazali ba-dénomination,
boye ezali mpenza—ezali mpenza mama na ndeko mwasi, esili.
Baswanaka mpe bawelanaka, kasi bazali kaka ndenge moko,
bango mibale bazali basi ya ndumba. Sikawa, nazali koloba
yango ngai moko te. Nazali kozongela koloba YANGO ELOBI
NKOLO. Bomoni? Malamu.

353 Sikawa tomoni ete Yezabele abomamaki na etinda ya
Nzambe, babomaki ye, mpo Nzambe asalaki ete Yewu dkende
kuna mpe apesa motindo ete bAbwaka Yezabele na lininisa, mpo
na koboma ye. Mpe bambwa baliaki mosuni na ye (Ezali bongo?),
Yezabele mpenza. Akaba, mokonzi na ye, moté na ye; bambwa
balembolaki makila na ye, ndenge Eliya ya liboso asilak4 koloba.
Bomoni epai tozali kokende, boye te?

35%¢ Mpo na nini? Eliya ya liboso azalaki moto oyo aboyami,
na mangomba. Mpe Yezabele nd Akaba bato bazalaki bakonzi
ya mangomba yango, ya lingomba na leta, elongo. Mpe Elisa
amonisaki na Akaba masumu na ye moko, mpe apesaki motindo
ete lingomba mobimba ézonga na Liloba ya solo.

3% Soki wana ezali mpenza te oyo Eliya ya mibale asengeli
kosala, ntango akoya na lingomba yango lelo, “kozongisa
Kondima ya ebandeli”! Namoni te ndenge nini bokosala mpo na
kowangana Yango. Ya solo. B6zonga na Liloba ya solo! Ya solo.

356 Sikawa soki bolingi komona bibembe na bango, tézua
Emoniseli 19, nsima na—nsima na Liloba koboma bango.
Sikawa, Liloba nde ekoboma bango. Boyebi yango. Malamu.
Sikawa botala malamu mpe bokomona oyo ekosalema na Boyei
ya Klisto, na Emoniseli 19, kobanda na molongo ya 17.

Namonaki mwanje moko atelemi na kati ya moi; . . .

357 Sikawa, yango esalemaki mpenza nsima na yango, bétala
awa na likolé: “Mpe elamba na Ye ezindisamaki na makila.
Mpe babengi Ye MOKONZI NA MOKONZI, MPE NKOLO NA
NKOLO.” Na molongo ya 13: “Babengi Ye Liloba na Nzambe.”
Bomoni? Sikawa, Ye oyo: “MOKONZI NA MOKONZI, MPE
NKOLO NA BANKOLO.”

Namonaki mwanje moko. . .
358 Sikawa bétala malamu. Apusani.

Na monoko na ye mopanga na kopela ebimi na ntina
ete abola mabota yonso:. . .

359 “Na monoko na Ye,” lokola longwa na monoko ya Nzambe
kino na monoko ya Mose. Bomoni?

...ye akokengela bango na mpimbo na ebende:
mpe. . .akonyata ekamelo—akonyata ekamelo na
kongala ya nkele na Njambe Mozui-na-Nguya-Yonso.

Mpe azali na elamba na ye nkombo moko. . .na ebelo
na ye nkombo ekomami ete, MOKONZI NA MOKONZI,
MPE NKOLO NA BANKOLO.

Namonaki mwanje moko. . .

360 Sikawa bétala malamu. Sikawa Apusani mpo na kobeta.
Azali kobeta nani? Yezabele na Akaba na ye, mosakoli ya lokuta.

Namonaki mwanje moko atelemi na moi; mpe agdngi
na mongongo makasi koloba na bandeke nyonso baoyo
bapumbwaka na njanga ete, Yaka koyangana na elambo
monene na Njambe;

361 Akabi bango lokola bilei na banyama ya yauli n4 bandeke.
Sikawa bétala malamu awa, na mokapo mosusu oyo, ya Buku
ya Emoniseli. Mpe, bozela naino: “Koboma na mopanga, na
liwa, mpe na banyama ya yauli ya mokili.” Bomoni? Lingomba
Yezabele, ebembe na ye (mpenza), esengeli koliama na bandeke
na banyama ya yauli ya mokili. Kaka ndenge ekémelaki Akaba
na Yezabele, na mosuni, ekokémela bango mpe, na lolenge ya
molimo, lingomba. Bomoni oyo nalingi koloba? [Losambo balobi:
“Amen.”—Mok.] Malamu.

362 Eliya...Oh! Eliya azalaki mosakoli na mikolo ya Akaba
na Yezabele, na mosuni. Mpe alakami kosala ndenge moko,
kokokana na YANGO ELOBI NKOLO, na Liloba, epai ya
Yezabele, ya molimo; lolenge ya lotémo na ye na Molimo.

363 Botala malamu. Eliya, na mokolo na ye atatolaki na ndenge
ebongi mpe na bozindo, alongaki te kozongisa bango na
Liloba. Boye te? Nzokande, Eliya amekaki mpenza, na nyonso.
Asalaki nyonso. A—alakisaki bango bilembo mpe bikamwa; kasi
batiolaki ye. Bakosala ndenge moko na oyo ya molimo awa,
bomoni. Alongaki te kozongisa bango na Liloba. Na ba-mili6. . .

364 Sikawa, lingomba, bdéyoka na bokebi sikawa, bino baoyo
bozali na mwa mobulu na likambo oyo.

365 Uta na ba-milié ya bato oyo bazalaki na mokili, na mikolo
ya Eliya, ntango Yezabele nd Akaba bazalaki kokonza, na—na
elilingi oyo etalisami lelo; uta na mokili mobimba, kaka bato
nkama nsambo nde babikisamaki, na mateya ya Eliya. Ezali
bongo? Ezali mpenza bongo.

366 Botala, Eliya atikala koyeba ata moko na bango te ete
ezalaki bongo. Azalaki kokanisa ete azalaki kaka ye moko nde
abikisamaki, kino Nzambe afungolaki moko na Bilembo mpe
alakisaki ye libombami oyo ezalaki na kati ya Buku, ete azalaki
na bato nkama nsambo oyo batikalaki ata moke te kofukamela
bindimeli oyo bazalaki na yango. Ntango Nzambe afungolaki
Buku na Ye mpo na Eliya, alobaki: “Sikawa zela naino, mwana.
Nazali na bato nkama nsambo oyo babombami, kuna, oyo
bankombo na bango ekomama na Buku liboso na kozalisama ya
mokili. Bazali ya Ngai.” Fiuu! Nzambe nde afungolaki Bilembo
yango.

367 Nakanisi ete yango wana Yoane azalaki kogdnga makasi
mokolo wana na mpokwa. Na ntembe te, amonaki nkombo na
ye Kuna, bomoni. Bomoni?

Mokolo moko Nzambe afungolaki. . .

368 Elisa, asilaki koteya. Asilaki kosala nyonso, mpe—mpe—mpe
asilaki koteya na motema na ye mobimba. Asilaki kosala nyonso
oyo akokaki kosala, kasi ata bongo, bazalaki kaka kowolola ye,
kofinga ye ndenge balingaki, mpe koloba na ye: “Yo nde moto
omemi makambo nyonso oyo ezali kokémela biso. Ozali moto na
soloka. Yo nde moto ozali kosala ete mindondo nyonso éya. Ezali
f6ti na yo,” nd makambo nyonso ya ndenge wana. Alobelaki ye
makambo nyonso wana. Yezabele alobaki ete akokata ye motd,
na nyonso wana. Ya solo. Bato nyonso bazalaki kotelemela ye.

369 Na bongo alobaki: “Nkolo, nsima na ngai kosala nyonso oyo
Oyebisaki ngai ete nasala! Natikalaki mpenza na Liloba na Yo.
Ntango Ozalaki koyebisa ngai likambo moko, nazalaki kobanga
te. Nakendeki mpenza liboso na mokonzi, nd bato mosusu
nyonso, mpe nayebisaki bango: “YANGO ELOBI NKOLO. Mpe
Oyébisa ngai ata likambo moko te, ngai mpe nayébisa bango ata
likambo moko te, oyo ezdnga kokokisama. Sikawa tala ngai oyo,
natikali kaka ngai moko, kati na etonga mobimba. Natikali kaka
ngai moko, mpe bazali koluka koboma ngai.”

370 Nzambe alobaki: “Nakofungola moko na Bilembo mpe
Nakolakisa yo likambo moko.” Alobaki: “Oyebi, Nazali na
bato nkama nsambo kuna, oyo babuika mabolongo ata moke te
liboso na. . .oyo basangana naino na moko na bindimeli yango
te, ba-dénomination yango. Ezali na bato nkama nsambo oyo
babelemi mpo na Konetolama, bomoni.” Oh! Oh! Alobaki yango
na mosakoli na Ye, oyo Ye amonisaka Liloba na Ye epai na bango,

bomoni, na kati ya Makomi. “Nazali naino na bankombo nkama
nsambo oyo babongisami, uta na ekeke oyo; bato nkama nsambo.
Babuki mabélongo na bango na eloko moko te” (soki nalobi
yango na elobeli ya lelo) “liboso na bibongiseli ya basambeli,
mpe bameli bindimeli na yango.”

371 Bomoni oyo nalingi koloba? Na bongo, esengeli kaka
kosalema. Esengeli kaka kozala bongo. Mpe elongobani na
Liloba. Ntango moto yango akokéta na mosala, akozala
mosakoli. Ya solo mpenza ndenge natelemi na eteyelo oyo.
Bomoni? Mpe akotikala mpenza né Liloba wana. Akondima
endimeli to eloko mosusu ya moto moko te to eloko mosusu
te. Ya solo. Akozala moto ya zamba, lokola Elisa, ye...mpe
lokola Yoane, ntango ayaki. Ako—akoyina basi, (oh!) basi oyo
bazangi bomoto! Fiuu! Oh, akotelemela bango mpenza! Eliya
asalaki yango, Yoane mpe asalaki yango. Bomoni? Bomoni?
Mpe akokangama mpenza na Liloba wana. Akozala—kotelemela
bibongiseli. Ebongiseli? “Békanisa te koloba kati na bino moko
ete: ‘Abraham nde tata na biso,” mpamba te Nalobi ete Nzambe
azali na makoki ya kotelemisa bana mpo na Abraham uta na
mabanga oyo.” Bomoni? Ya solo mpenza.

372 Sikawa, yango mpenza, baninga. Elembo ya Minei yango
oyo, efungwami. Mpe babuti-mpunda ya ba-mpunda nyonso
minei bamonisami, na boyebi na ngai nyonso. Sikawa, yango nde
nyonso oyo esalemaki na mokili.

3713 Elembo oyo elandi, oyo tokomona, ezali kosalema na Likolé,
epai milimo ezali na nsé ya etumbelo.

3714 Sikawa, mpo na kosilisa, nalingi koloba maloba mibale to
misato. .. mwa maloba oyo nakomaki awa. Tosili kokende mpe
kozonga na Bilembo minei oyo, Bilembo minei ya liboso.

375 Sikawa, lobi na mpokwa, to—tokobongola esika, tokotika
makambo oyo ezali kosalema na mokili. Atomboli miso mpe
amoni milimo oyo ezali na nsé ya etumbelo, etumbelo ya mbeka.

Na mpokwa oyo ekolanda, kosambisama ekobeta.

376 Mpe na mpokwa ya minei, to na mpokwa ya suka, mokolo ya
Lomingo na mpokwa, nayebi te. Nayebi te nini makambo mosusu
oyo elingi koloba. Natangaki yango kaka, ndenge bino botanga
yango. Kasi ezalaki “Kimia ya ndambo ya ngonga,” kasi likambo
moko esalemaki. Nazali kotalela Ye mpo na komonisa Yango.
Akosala yango. Nandimisami ete Akosala yango.

377 Tosengelaki kozua biteni ndenge na ndenge ya Makomi,
kino na Emoniseli 19, mpo na kotalisa ete Boyei ya Klisto nde
ekoboma motemeli-na-Klisto. Yango nde ntina oyo nasengelaki
kotika oyo, kozua kaka milongo mibale oyo. Nasengelaki kozua
biteni ndenge na ndenge ya Makomi, mpo na kotalisa makambo
yango polele. Boye, yango wana nazuaki Emoniseli 19, mpo
na kotalisa nsuka ya motemeli-na-Klisto, akobomama; Klisto,
ntango Akoya, Akoboma motemeli-na-Klisto.

378 Na Emoniseli 10, kotalisa ete Nsango ya mwanje ya nsambo
ekozala moto moko, na mikolo ya nsuka oyo, akopakolama na
Nzambe mpo na lotomo kaka lokola Eliya mosakoli azalaki
na yango, ndenge esila kolobama liboso na Malaki 4, mpo na
komonisa Liloba ya solo (ya ebandeli) ya Nzambe na ekeke oyo,
Liloba na Nzambe ya ebandeli na ekeke oyo. Ndenge asalaki na
Yezabele ya mosuni, moto yango mpe akosala yango na Yezabele
ya molimo, mangomba ya ba-denomination. Nasengelaki kozua
mokapo ya 7...mokapo ya 10, milongo ya 1 kino 7, mpo na
kotalisa polele ete ezalaki bongo. Mpe kozua Malaki, Amosa mpe
bongo na bongo, mpo na kotalisa yango polele.

3719 Eliya azalaki mosakoli oyo asakolaki mpe akweisaki
Yezabele, na ekeke wana mpenza.

380 Mpe Eliya atikald kokufa te. Ya solo mpenza, akufaki te.
Amonanaki lisusu, mibu pene na nkama mwambe nsima na
yango, na mopanzi ya Yesu Klisto, na Ngomba ya Mbongwana.
Akufi te.

381 Sikawa, tomoni ete Molimo na ye esengeli kopakola moto
moko, kokokana na elaka ya Nzambe, na mikolo ya nsuka;
elakamaki kosalema ndenge moko na Yezabele ya molimo
ndenge esalemaki na Yezabele ya mosuni, na eleko ya suka.

382 Yango wana na—nazuaki biteni ndenge na ndenge ya Biblia,
mpo na kotalisa yango polele, mpo motuna moko te étikala na
makanisi na bino. Soki motuna moko ezali, béyebisa ngai yango.
Ee, bokomela ngai mokanda to na mwa lokasa.

383 Mpe ezali na boyokani na ndenge ya kobonga be, ata
banyama ya yauli oyo bakolia bibembe na bango na mokolo
nsuka, bakolia yango, ndenge baliaki yango na eleko wana.

38¢ Na emoniseli na ngai ya malamu koleka, oyo epesamelaki
ngai na Nzambe, mpe esild kolobama liboso ete ekosalema, oyo
nde Solo ya babuti-mpunda minei yango, na oyo ya malamu
koleka ngai nayebi.

385 Bokanisi nini mpo na Yesu?

Nalingi Ye, nalingi Ye

Mpo Alingaki ngai liboso
Mpe asombi lobiko na ngai
Likol6 na Ekulusu.

386 Sikawa bébosana te, nazalina. . . (Ezali bongo; b6koba; ezali
malamu.) Nazali na likanisi moko ya mabe te mpo na bato
ya ebongiseli! Mpamba te, Nzambe azali na bana na kati ya
systéme ya ba-Katoliko. Azali na bana na kati ya systéme ya
ba-Metodiste. Azali na bana na kati ya systeme ya ba-Batiste.
Bato boni, na ba-systeme ya ndenge na ndenge nyonso wana,
batalisami awa na mpokwa oyo, baoyo babimaki kati na yango
ntango bomonaki Pole? B6tombola maboko. Sikawa, bébosana
te, ezali na bato kuna oyo bazali mpenza lokola bino. Kasi

systeme nde ebomaka, bomoni. Ezali molimo ya motemeli-na-
Klisto sukasuka nde ememaka bango na esika oyo bakoyoka Solo
te.

387 Mpe bézali komikanisela mokolo wana na mpokwa, ntango
nalobaki na ntina na kotiama elembo? Soki moto moko ayoki
mbela ya yubile, kasi aboyi kozua bonsomi, bazalaki komema
ye na likonzi mpo na kotobola ye litoi na ntonga. Litoi nde
enama oyo toyokaka na nzela na yango. “Mpe kondima eyaka
na koyoka.” Na bongo soki ayoki Yango, kasi aboyi koyamba
bonsomi na ye, na bongo akémi. . . asengeli kosalela mokonzi na
ye ya denomination bomoi na ye mobimba. Amen.

388 Oh! la la! Azali malamu mingi, boye te?
Nalingi Ye, na. ..
Tétombola maboko sikawa mpe tokumbamela Ye.
Mpo Alingaki ngai liboso (Nkembo!)
Mpe asombi lobiko na ngai
Likolé na Ekulusu.

389 Sikawa bdogumba mité, mpe tékumbamela Ye sikawa, wana
tozali koyemba yango na nsé ya mongongo.

390 Nkolo, tozongisi matondi mingi! Nazali na esengo mingi,
Nkolo, esengo mingi mpo na Yo na bato na Yo. E Nkolo,
Osombaki lobiko na biso na Kalvari. Toyambi yango na esengo,
Nkolo.

391 Sikawa meka biso, Nkolo, na Molimo na Yo. Mpe soki mabe
moko ezali katikati na biso, Nkolo, kozanga kondima moko na
ntina na Liloba, soki moto moko azali awa, Tata, oyo alobaka
te “amen,” na elaka moko na moko; tika ete Molimo Mosanto
akita sikawa, Mobuti-mpunda ya mpembe, wana Molimo na
Ye, Molimo ya Klisto, liboso na motemeli-na-Klisto, mpo na
kobenga bato na Ye. Benga bango ete babima, Nkolo.

392 Sala ete babongola mitema sikawa, baya mbangu epai na
Yo mpe batondisama na Mafuta mpe na vinyo; mpe balongola
elamba wana, ya denomination, ya liwa ya Kaina, balata elamba
ya mpembe lokola neige, ya Bomoi na Seko, oyo Mobali na
libala azali kokabola. Na bongo bakokende na Elambo ya Libala
mokolo moko, na elamba ya Liloba oyo ekokokisama na lisekwa.
Kokisa yango, Nkolo. Luka-luka na mitema, wana bato bazali
kotalela Yo. Na Nkombo na Yesu!

393 Sikawa, luka-lukd na motema na yo, ndeko na ngai ya
mobali, ndeko na ngai ya mwasi, moninga na ngai. Nasili kozala
na bino ntango molai. Ekokisi pene na mibu ntuku misato na
misato. Nasila koyebisa bino likambo moko na Nkombo na
Nkolo, kozanga ete ékokisama? [Losambo balobi: “Te.”—Mok.]
Luka-lukd Klisto sikawa, wana ozui libaku malamu yango.
Ekoki kosalema ete nokinoki 6koka lisusu kosala yango te.
Bomoni? Akoki kolongwa na ngwende ya Molobeli, ata na ntango

nini; bongo okoki kolela na motema mobimba, okoki kobeta
makolo na nsé, okoki koloba minoko na sika, okoki kopota
mbangu awa, okoki kosala nyonso oyo olingi, mpe kokéta na
mangomba nyonso ya mokili, eloko moko te ezali, javel moko
te mpo na kolongola li—lisumu na yo. Na bongo, okosala nini,
okosuka wapi?

394 FEe, nandimi, na motema na ngai mobimba, ete ngwende ezali
naino polele. Nandimi ete Azali naino na Ngwende ya Nzambe.
Kasi kala mingi te, Akotelema, mpe Akopusana, mpo na kozua
baoyo Asili kosikola. Azali kosala mosala ya Ndeko Mosikoli,
wana Luta azali kozela.

395 Kasi kala mingi te, boyebi, ntango Boaze asilisaki mosala ya
ndeko mosikoli, na bongo ayaki kozua libula na ye. Mpe yango
mpenza nde Biblia elobaki ete Asalaki: “Apusanaki mpe Azuaki
Buku.” Na ntango wana mosala ya kolobela bato esili; Alongwe
na Ngwende; Makila ezali lisusu te likolé na Ebonga ya Mawa.
Nsima na yango ekémi nini? Kiti na kosambisama.

396 Botika élobama te, moko na mikolo oyo ete: “Nakanisaki
ete Konetolama esengelaki kosalema.” Mpe bakoyoka Mongongo
koyanola ete: “Esila koleka.” Nzambe asunga bino!

Sikawa tégumba mité.

397 Ndeko Neville, yaka, mpo na kosilisa to kosala nyonso oyo
osengeli kosala. Nzambe dpambola bino, kino lobi na mpokwa.
[Ndeko Neville abondeli—Mok.] @\

